
Importance of kRiShNA River

ಶ್ರೀಕೃಷ್ಣಾಮಾಹಾತ್ಮ್ಯಂ

ಅಥ ಶ್ರೀಕೃಷ್ಣವೇಣೀಮಾಹಾತ್ಮ್ಯಂ .

ಕೃಷ್ಣಾಯಾಯಃ ಪುನಾತೀಶೋ ನಾನಾತೀರ್ಥವಪುಃ ಪ್ರಭುಃ .
ಸಂಜೀವಯತಿ ಚಾಶೇಷಂ ನಮೋಽಸ್ತು ಪ್ರತ್ಯಗಾತ್ಮನೇ ..

ಕದಾಚಿನ್ನಾರದಂ ಪ್ರಾಪ್ತಂ ನಮಸ್ಕೃತ್ವಾ ಮಹರ್ಷಯಃ .
ಅರ್ಚಯಿತ್ವಾ ಮುನಿಂ ಪ್ರಾಹುಃ ದ್ವಾಪರಾಂತೇ ಕಲೌ ಯುಗೇ ..

ಋಷಯಊಚುಃ .
ಭಗವನ್ ಜಗತಾಂ ನಾಥೇ ಕೃಷ್ಣೇ ತ್ಯಕ್ತ್ವಾ ದಿವಂ ಗತೇ .

ಸಂಭ್ರಾಂತಾನಾಮಿವಾಂಧಾನಾಂ ತ್ವಂ ನೋ ದೃಷ್ಟಿಪಥಂ ಗತಃ ..
ಕಥಂ ಕಲಿಯುಗಂ ಘೋರಂ ಪ್ರವೃತ್ತಂ ಹ್ಯಧರೋತ್ತರಂ .

ಛೇದನಂ ಧರ್ಮಸೇತೂನಾಂ ಸಾಧೂನಾಂ ದುರ್ಗುಣೋದಯಂ ..

ಸತಾಮಪಿಮನಃಕ್ಷುಭ್ಯನ್ನಿಕೃತೌ ಕಶ್ಚಿದೀಶ್ವರಃ .
ಕಾಲಸ್ಯಾಸ್ಯ ಪ್ರಭಾವೇನ ಧರ್ಮೋ ನೋದ್ಭವತಿ ಕ್ವಚಿತ್ ..

ತತೋಽಪಿ ದ್ರವ್ಯಶುದ್ಧಿಸ್ತು ಪಾತ್ರಶುದ್ಧಿಸ್ತತೋಽಪಿ ನ .

ಆತ್ಮನಶ್ಚ ಸಹಾಯಾನಾಂ ಪಾತ್ರಸ್ಯ ಧನದಸ್ಯ ಚ ..

ಅಶುದ್ಧಿವಿಹಿತೋ ಧರ್ಮೋ ವ್ಯಭಿಚಾರಾಯ ಕಲ್ಪತೇ .

ಯತಃ ಕಶ್ಚಿಚ್ಛ್ರುತಃ ಶುದ್ಧಃ ಸೋಪ್ಯನ್ಯಸ್ಮಾನ್ಮಲೀ ಭವೇತ್ ..

ಕಲೌ ಪತಿತಸಂಸರ್ಗಂ ಜ್ಞಾತುಂ ತ್ಯಕ್ತುಂ ಚ ಕಃ ಪ್ರಭುಃ ..
ಕಥಂ ನ ದಗ್ಧಾ ವಿಷ್ಟಾಗ್ನೌ ನಾರ್ದ್ರಸ್ಯ ನಿವಸನ್ ಜಲೇ .

ನಾರದೋಕ್ತಕಲಿದೋಷನಿರಸನಪ್ರವಚನಘಟ್ಟಃ ..
ಕಥಂ ನ ಲಿಪ್ಯತೇ ಪಾಪೈಃ ಕಲೌ ಕಲ್ಮಷಸಂವೃತೇ .

ಯಜ್ಞಮಂತ್ರಾಶ್ಚ ವೇದಾಶ್ಚ ಶುದ್ಧಾದನ್ಯತ್ರ ದುಸ್ತ್ಯಜೇತ್ ..

ಸಂಗದೋಷಾದನ್ನದೋಷಾನ್ನಿರ್ವೀರ್ಯಾ ಭ್ರಷ್ಟಬೀಜವತ್ .

ಮಹಾಪಥಂ ವಾ ಗಚ್ಛಾಮಃ ಕಿಂ ವಾನ್ಯಚ್ಚರಣಂ ವದ ..

ನಾರದ ಉವಾಚ .

ಸತ್ಯಮೇತನ್ಮಹಾಭಾಗ ದುರ್ನಿವಾರ್ಯಮಿದಂ ಕಲೌ .

ಏತದೇವ ಸಮುದ್ದಿಶ್ಯ ಪಾರ್ಥಾ ಯಾತಾ ಮಹಾಪಥಂ ..

ಶ್ರೀಕೃಷ್ಣಾಮಾಹಾತ್ಮ್ಯಂ

ತಥಾಪಿ ವಿಪ್ರ ದೇಹಾನಾಂ ಧೃತ್ಯಾ ಯದಿಹ ಲಭ್ಯತೇ .

ಮರಣೇನ ತು ತಲ್ಲಭ್ಯಂ ಮೃತ್ಯುಂ ನೇಚ್ಛೇತ್ಪ್ರಮಾದತಃ ..
ಕಿಂಚ ನಾತ್ಮವತಾಂ ದ್ವೇಷ್ಯಃ ಕಲಿರ್ಮೇ ನ ಭವಾದೃಶಂ .

ಕೃತೇ ಯಲ್ಲಭ್ಯತೇ ಪುಣ್ಯಂ ತದತ್ರೈವ ಕಲೌ ಯುಗೇ ..

ಅನಾತ್ಮನಃ ಸ್ವಭಕ್ತಸ್ಯ ದ್ವಿಜಾಃ ಕಲಿಯುಗಂ ಸದಾ .

ಸುಧಿಯಸ್ತ್ವೀಶಭಕ್ತಸ್ಯ ಸದಾಹ್ಲಾದೀಕೃತಂ ಯುಗಂ ..

ಯತ್ತು ಕಾಲಸ್ವಭಾವೇನ ಬಲಾತ್ಪಾಪೋದ್ಭವಃ ಕಲೌ .

ತತ್ರಾಪಿ ಶ್ರೂಯತಾಂ ತ್ರಾಣಂ ದೈವತೈರಪಿ ನಿರ್ಮಿತಂ .

ಸೃಷ್ಟ್ಯರ್ಥಂ ಚೋದಿತೋ ಬ್ರಹ್ಮಾ ಕಲ್ಪಾದೌ ಕಿಲ ವಿಷ್ಣುನಾ ..

ಪ್ರಾಂಜಲಿಸ್ತಂ ಪ್ರಣಮ್ಯೇಶಮಿಮಮರ್ಥಂ ವ್ಯಜಿಜ್ಞಪತ್ .

ಬ್ರಹ್ಮೋವಾಚ .

ಕಾರ್ಯಾ ಚತುರ್ಯುಗಾವಸ್ಥಾ ಯಯಾ ನಾಥ ತ್ವದಾಜ್ಞಯಾ .

ಯದಜಯ್ಯಃ ಕಲಿಃ ಪ್ರಾಪ್ತಃ ತತೋ ಲೋಕಸ್ಥಿತಿಃ ಕಥಂ ..

ಅಘಪ್ರವೃದ್ಧ್ಯಾ ನಿರ್ಜೀವೇ ನಷ್ಟೇ ಲೋಕೇ ಕಲೌ ಯುಗೇ .

ಚತುರ್ಯುಗಸಹಸ್ರಾಂತಾ ಕಥಂ ಕಲ್ಪಸ್ಥಿತಿಃ ಪ್ರಭೋ ..

ಶ್ರೀಭಗವಾನುವಾಚ .

ಸತ್ಯಂ ಕಲೌ ಜಗತ್ತ್ರಾಣಂ ಕಾರ್ಯಂ ನೈವಾನ್ಯಥಾಸ್ಥಿತಿಃ .
ನನ್ವೇತದರ್ಥೇ ತೀರ್ಥಾನಿ ಕಲ್ಪೇ ಕಲ್ಪೇ ಸೃಜಸ್ಯಜ ..

ಗಂಗಾದ್ಯಾಶ್ಚ ಮಹಾನದ್ಯೋ ನದಾಃ ಪ್ರಸ್ರವಣಾನಿ ಚ .

ವಿವಿಧಾನಿ ಚ ತೀರ್ಥಾನಿ ಸೃಜ ತ್ವಂ ಪೂರ್ವವದ್ಭುವಿ ..

ಮಾತರಂ ಸರ್ವತೀರ್ಥಾನಾಂ ನದೀನಾಮಗ್ರಜಾಂ ತ್ವಹಂ .

ಕೃಷ್ಣಾನದ್ಯುತ್ಪತ್ತಿಪ್ರಚಾರಃ
ಸ್ರಕ್ಷ್ಯಾಮಿ ಪೂರ್ವವತ್ಕೃಷ್ಣಾಂ ಮನ್ಮಾಯಾಂ ಜಗತಾಂ ಸ್ಥಿತೇಃ .
ತೀರ್ಥಾನಾಂ ಚ ಪ್ರಭಾವೇನ ಕಲಿಕಲ್ಮಷಶತ್ರುಣಾ ..

ಕೃಷ್ಣಾಯಾಶ್ಚಾಪಿ ಸಾನ್ನಿಧ್ಯಾತ್ ನಾತ್ಯುದ್ಭವಿಷ್ಯತಿ .

ಕಲೌ ಜುಷಾಣಾಃ ತೀರ್ಥಾನಿ ಮಾಂ ಚ ಕೃಷ್ಣಾಂ ವಿಶೇಷತಃ ..
ಧೀರಾಃ ಕೇಚಿದ್ಭವಿಷ್ಯಂತಿ ಬೀಜಂ ಕೃತಯುಗಸ್ಯ ಹಿ .

ನಾರದ ಉವಾಚ .

ಏವಮುಕ್ತ್ವಾ ಸ್ವಯಂ ವಿಷ್ಣುಃ ಕಲ್ಪಾದಿಷು ಯಥಾಪುರಾ .

ಸಸರ್ಜ ಕೃಷ್ಣಾಂ ಬ್ರಹ್ಮಾಪಿ ತೀರ್ಥಾನ್ಯಪಿ ತದಾಜ್ಞಯಾ ..

ಇತ್ಥಂ ದುಸ್ತರದೋಷೌಘತ್ರಾಣಾರ್ಥಂ ನಿರ್ಮಿತಾನಿ ಹ .

ಶ್ರೀಕೃಷ್ಣಾಮಾಹಾತ್ಮ್ಯಂ

ಕಲೌ ತೀರ್ಥಾನಿ ಸೇವೇತ ನ ದೋಷಃ ಕಶ್ಚನ ಸ್ಪೃಶೇತ್ ..

ಯಥಾ ಮಂತ್ರೌಷಧಾಭಿಜ್ಞೋ ಜ್ವಾಲಾಮಧ್ಯೇ ನ ದಹ್ಯತೇ .

ಏವಂ ಸದೈವ ತೀರ್ಥಾರ್ಥೀ ನ ಧೃಷ್ಯಃ ಕಲಿಜೈರಘೈಃ ..
ತಸ್ಮಾದ್ಭಜತ ತೀರ್ಥಾನಿ ಸ್ಮರತಾಮಘಹರಂ ಹರಿಂ .

ಏವಂ ಕೃತಯುಗಂ ನ ಸ್ಯಾನ್ನ ಪ್ರಯಾತ ಮಹಾಪಥಂ ..

ಋಷಯಊಚುಃ .
ಅಹೋ ಭಗವತಾ ನೂನಂ ರಕ್ಷಾರ್ಥಂ ಪ್ರಹಿತೋದ್ಯ ನಃ .
ಮುನೀಶ ತ್ವಂ ಹಿ ಭೀತಾನಾಂ ತ್ರಾಣಂ ಪರಮಿಹೋಕ್ತವಾನ್ ..

ಋಷೇ ಕಥಯ ನಃ ಪುಣ್ಯಾಂ ಕೃಷ್ಣಾಂ ತಾಂ ತೀರ್ಥಮಾತರಂ .

ಯಥಾ ಸಸರ್ಜ ಲಕ್ಷ್ಮೀಶಸ್ಸ್ವಯಂ ಪ್ರಾಹ ಚ ತಾದೃಶಂ ..

ನಾರದ ಉವಾಚ .

ತದೇವಂ ಬ್ರಹ್ಮಣಾಪ್ಯೇವಂ ಪೃಷ್ಟೋ ವಿಸ್ಮಯಶಾಲಿನಾ .

ತಸ್ಯಾ ಮಾಹಾತ್ಮ್ಯಮತುಲಂ ಭೂಯಃ ಪ್ರಾಹೇತಿ ಕೇಶವಃ ..
ಶ್ರೀಭಗವಾನುವಾಚ .

ಜಗತ್ಸ್ಥಿತ್ಯೈ ಮಯಾ ಬ್ರಹ್ಮನ್ ಕಲ್ಪೇ ಕಲ್ಪೇ ಹಿ ಸೃಜ್ಯತೇ .

ಕೃಷ್ಣಾ ನಾಮ ನದೀ ಪುಣ್ಯಾ ತತ್ಕಥಾಘೌಘನಾಶಿನೀ ..

ಯಸ್ಯಾಃ ಕಲಿರಲಂ ಭೀತಃ ಪುಣ್ಯಸಿಂಧೋರಘಾತ್ಮಕಃ .
ಮಂದೀಭವತ್ಸ್ವವಿಭವೋ ನಿಶ್ಶಂಕಂ ನ ಪ್ರವರ್ತತೇ ..

ತಸ್ಯಾಃ ಸಂಸ್ಮರಣಸ್ಪರ್ಶಪಾನಸ್ನಾನಸ್ತವಾದಿಭಿಃ .
ನಿಷ್ಪಾಪಾ ಮನುಜಾಸ್ಸರ್ವೇ ಲಭಂತೇ ಗತಿಮೀಪ್ಸಿತಾಂ ..

ಬಹುನಾ ಕಿಂ ವದಿಷ್ಯಾಮಿ ಧೃತಧರ್ಮಾಂ ನದೀಮಿಮಾಂ ..

ಸ್ಪೃಶನ್ ಸರ್ವಗತೋ ವಾಯುಃ ಪಾವಯತ್ಯಖಿಲಂ ಜಗತ್ .

ಕಾರ್ಯದ್ವಯಂ ಸಮುದ್ದಿಶ್ಯ ಕೃಷ್ಣವೇಣೀ ಭವಾಮ್ಯಹಂ ..

ಜಗತಾಂ ರಕ್ಷಣಾರ್ಥಾಯಮದ್ಭಕ್ತಾನಾಂ ಚ ಮುಕ್ತಯೇ .

ಅಸ್ತಿ ಮುಕ್ತ್ಯಾ ಉಪಾಯೋಽನ್ಯೋಯೋಗಾಖ್ಯಸ್ಸ ತು ದುಷ್ಕರಃ ..
ಸುಕರಸ್ತ್ವೇಷ ಸರ್ವೇಷಾಂ ಕೃಷ್ಣವೇಣ್ಯಾ ಉಪಾಶ್ರಯಃ .
ಕರ್ಮಭೂಮಿಮಿಮಾಂ ಮರ್ತ್ಯಾಃ ಭಜಮಾನಾ ಯದಾತ್ಮಿಕಾಂ ..

ಕೀರ್ತಯಂತಸ್ಸ್ಮರಂತಶ್ಚ ಮಮಮಾಯಾಂ ತರಂತ್ಯಲಂ .

ಯಥಾಯಥಾ ಸುಖಂ ವಸ್ಸ್ಯಾತ್ ಸ್ಯಾತ್ಸಿದ್ಧಿಸ್ಸ್ವಾತ್ಮನಾಂ ತಥಾ ..

ಮಯಾ ಪ್ರಯುಜ್ಯತೇ ನಿತ್ಯಂ ಭಕ್ತಾಯಾಸಾಸಹಿಷ್ಣುನಾ .

ತಜ್ಜಲಂ ಪಿಬತಾಂ ತಾವತ್ ತದಾತ್ಮಾಹಂ ಸ್ವಯಂ ಹೃದಿ ..

ಪ್ರವಿಶ್ಯ ವರ್ಧಯಾಮ್ಯಾಶು ಜ್ಞಾನಂ ಭವಭಯಾಪಹಂ .

ಅದ್ಯಾಪಿ ತಾಂ ಸರ್ವಜಗತ್ತಮೋಘ್ನಾಂ ಸ್ರಕ್ಷ್ಯಾಮಿಮಾ ತೇ ಕಲಿಭೀಸ್ಸೃಜತ್ವಂ .

ಲೋಕಾಂಶ್ಚತುರ್ವಕ್ತ್ರ ನ ಹಿ ಸ್ಥಿತಾ ಯಾಮರ್ಕಪ್ರಭಾಯಾಂ ತಮಸಾಂ ವಿಭೂತಿಃ ..
ನಾರದ ಉವಾಚ .

ಇತ್ಯುಕ್ತ್ವಾ ಭಗವಾನ್ ವಿಷ್ಣುಃ ಮಹಾಯೋಗೇಶ್ವರೇಶ್ವರಃ .
ಕೃಷ್ಣಾಂ ಸಸರ್ಜ ಸಂಪನ್ನೋ ದಿವ್ಯಮೂರ್ತಿಂ ಸುಲೋಚನಾಂ ..

ಶ್ಯಾಮಲಾಂ ವಿಷ್ಣುಚಿಹ್ನಾಂಕಾಂ ಚತುರ್ಬಾಹುಂ ಸುಭಾಷಿತಾಂ .

ಪೀತಾಂಬರಾಂ ಸುಪ್ರಸನ್ನಾಂ ಸಾಕ್ಷಾತ್ಕಲ್ಪಲತಾಮಿವ ..

ಚಂದ್ರಿಕಾಕಾಂತಿಮುತ್ಸೃಜ್ಯ ವಸ್ತುಕಾಂತಿಪ್ರದಾಯಿನೀಂ .

ತೇಜಸ್ಸಾಕ್ಷಾದಿವೋತ್ಪನ್ನಾಂ ಲಾವಣ್ಯಸ್ಯಾಧಿದೇವತಾಂ ..

ಪ್ರಸನ್ನಾದರ್ಶನೀಯಾಶ್ಚ ಪ್ರಭಯಾ ತನ್ಮುಖಾ ದಿಶಃ .
ಮಾಲಿನ್ಯಂ ತತ್ಯಜುಃ ಕಾಷ್ಠಾಶ್ಚಿರಮಿಂದುವಿಯೋಗಜಂ ..

ತಾಂ ಜಗತ್ಪಾವನೀಂ ದೃಷ್ಟ್ವಾ ಕಲೇರ್ಭೀತಿಹರಾಂ ಶುಭಾಂ .

ಪುತ್ರೀತ್ವಂ ಜಗೃಹೇ ಬ್ರಹ್ಮಾ ಪ್ರಸನ್ನಸ್ಯ ಹರೇರ್ಗಿರಾ ..

ತತಸ್ಸ್ಪೃಷ್ಟ್ವಾ ಜಗತ್ಸರ್ವಂ ತತ್ರ ತೀರ್ಥಾನ್ಯಕಲ್ಪಯತ್ .

ಬ್ರಹ್ಮಾ ಜಗದಘಘ್ನಾನಿ ಯಥಾ ಪ್ರಾಹ ಜಗದ್ಗುರುಃ .
ಕೃಷ್ಣಾ ಚ ಬ್ರಹ್ಮಲೋಕಸ್ಥಾ ಪಶ್ಚಾದ್ದೇವೀ ಭುವಂಗತಾ ..

ಪಾವಯತ್ಯಖಿಲಂ ಲೋಕಮನಂತಮಹಿಮಾನ್ವಿತಾ .

ಏವಮೇಷಾ ಜಗನ್ಮಾತಾ ಕೃಷ್ಣಾ ವಿಷ್ಣುತನುಸ್ಸ್ವಯಂ ..

ಮಾಹಾತ್ಮ್ಯಮಸ್ಯಾಃ ಸಕಲಮನಂತಂ ಕೋ ವದಿಷ್ಯತಿ .

ಸುರಭಿರ್ದೇವೀ ಲೋಕವಿಶ್ರುತಾ ಭುವಿ ಕೃಷ್ಣೇಽಷ್ಟವರಪ್ರಪೂರಣೇ .

ಸುರಭೇರಿಯಮೇವ ಚಾಧಿಕಾ ಸ್ವಜನೇಭ್ಯೋಽಖಿಲಧರ್ಮಮೋಕ್ಷದಾ ..

ಇತಿ ಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಕೃಷ್ಣಾನದೀಪ್ರಾದುರ್ಭಾವೋ
ನಾಮ ಪ್ರಥಮೋಧ್ಯಾಯಃ ..

ಅಥ ಕೃಷ್ಣಮಹಿಮಾಪ್ರಶಂಸನಘಟ್ಟಃ .
ಋಷಯಊಚುಃ .
ಸ್ವಾಮಿನ್ ಕಥಯ ಕಾರುಣ್ಯಾದ್ಭೂಯೋ ಮಾಹಾತ್ಮ್ಯಮುತ್ತಮಂ .

ಕೃಷ್ಣಾಯಾ ನ ಹಿ ನಸ್ತುಷ್ಟಿಶ್ಶೃಣ್ವತಾಂ ತ್ವದ್ವಚೋಮೃತಂ ..

ಕಥಂ ದೇವೀ ಭುವಂ ನೀತಾ ಕಾನಿ ತೀರ್ಥಾನಿ ತತ್ರ ಚ .

ಆಶ್ಚರ್ಯಂ ಚೈವ ತದ್ಗುಹ್ಯಂ ತ್ವದನ್ಯಃ ಕೋ ವದಿಷ್ಯತಿ ..

ಇತ್ಯುಕ್ತ್ವಾ ವಿಪ್ರಮುಖ್ಯೈಸ್ತೈರ್ಮುನಿರ್ಭಾಗವತೋತ್ತಮಃ .
ಕೃಷ್ಣಾಶ್ರಯಾಂ ಕಥಾಂ ಪುಣ್ಯಾಂ ಪ್ರಾಹ ಹರ್ಷಾತ್ಪ್ರಶಸ್ಯ ತಾನ್ ..

ನಾರದ ಉವಾಚ .

ಅಹೋ ಮುಕ್ತಿಃ ಕರಸ್ಥಾ ವೋ ಮನಃ ಕೃಷ್ಣಾಕಥಾರ್ಥಿಯತ್ .

ಅಹಂಚ ಧನ್ಯಸ್ಸಂಗಾದ್ವೋ ಯಾವದ್-ಜ್ಞಾನಂ ವದಾಮಿ ತತ್ ..

ಕೃಷ್ಣಾತ್ಮಕೋ ವಿಷ್ಣುಕಥೇಶ್ವರೋ ವಾ ತದಾತ್ಮಜೋ ಸ್ಯಾತ್ಸಕಲಾನ್ ಗುಣೌಘಾನ್ .

ಸ್ಕಂದೋ ವದೇದ್ವಾಥ ಪಿತುಃ ಪ್ರಸಾದಾದ್ಯೋ ವೇದ ತರ್ಕೋತ್ರ ನ ವೈ ಚತುರ್ಥಃ ..
ಶ್ರೀಕೃಷ್ಣವೇಣ್ಯಾ ಮಾಹಾತ್ಮ್ಯಂ ಶೃಣ್ವಂತು ಮುನಿಸತ್ತಮಾಃ .
ಕಲೇರ್ದಲನಮಿತ್ಯಾಹುರೇತದಾಖ್ಯಾನಮುತ್ತಮಂ ..

ಯತ್ರೈತಚ್ಛ್ರೂಯತೇ ದೇಶೇ ಕಲಿದೋಷೋ ಸಮಂತತಃ .
ಪಲಾಯತೇ ಚ ಗರುಡಧ್ವನಿಭೀತಾ ಇವೋರಗಾಃ ..
ದುರಿತೋಚ್ಚಾಟನಂ ಸರ್ವಸಂಪದಾಕರ್ಷಣಂ ತ್ವಿದಂ .

ಆಖ್ಯಾನಂ ಪಠ್ಯತೇ ಯತ್ರ ಸ ದೇಶಸ್ಸ್ಯಾಚ್ಛುಭೋದಯಃ ..
ಅತಿಗೂಢಮಿಮಂ ಪೂರ್ವಂ ಸರ್ವಜ್ಞೇನೈವ ಶಂಭುನಾ .

ಸ್ಕಂದಾಯೋಕ್ತಂ ಪ್ರಸನ್ನೇನ ತೇನಾಸ್ಮಭ್ಯಮೃಷಿವ್ರಜೇ ..

ವಕ್ಷ್ಯಾಮ್ಯಹಂಯೂಯಂ ಚ ಹೃದ್ವಸಂತೋ ಮುನೀಶ್ವರಾಃ .
ಶ್ರಾವ್ಯಮೇತದ್ಭವದ್ಭ್ಯಶ್ಚ ನಾಸಭ್ಯೇಷು ಕದಾಚನ ..

ಶೈವಾ ಭಾಗವತಾ ಯೇ ಚ ಸಾತ್ತ್ವಿಕಾ ಯೇ ಸುಮೇಧಸಃ .
ತೇಷ್ವೇವ ದರ್ಶಯೇದ್ಗೂಢಂ ಸುರತ್ನಂ ಕೋವಿದೇಷ್ವಿವ ..

ಮಹಿಮ್ನಾತ್ಯದ್ಭುತಸ್ಯಾಸ್ಯಾಚ್ಛಾದಿತಸ್ಯ ಸ್ವಮಾಯಯಾ .

ಭಕ್ತೇಷ್ವೇವಾತ್ಮಭೂತೇಷು ಖ್ಯಾಪನಂ ಸಹತೇ ಹರಿಃ ..
ನಾಸ್ತಿಕಾ ಡಾಂಬಿಕಾಶ್ಚಾತ್ರ ಹೈತುಕಾ ವಿಷಯಾತ್ಮಿಕಾಃ .
ಕಾಕಾ ಇವಾಮೃತೇ ದಿವ್ಯೇ ನಯೋಗ್ಯಾ ವಿಬುಧೋಚಿತೇ ..

ಉದ್ವಿಗ್ನಾನಾಂ ಭವವ್ಯಾಧೇರ್ವಿರಕ್ತಾನಾಂ ಶಮಿಚ್ಛತಾಂ .

ಕೃಷ್ಣಾಮಾಹಾತ್ಮ್ಯಮಾರ್ತಾನಾಂ ದೇಯಂ ದಿವ್ಯಮಿವೌಷಧಂ ..

ಶ್ರದ್ಧಯಾ ಶೃಣ್ವತಾಂ ಚೈತತ್ ಕೃಷ್ಣಾಯಾಂ ಮಾಧವೇ ಶಿವೇ .

ದೇವೇ ಚಾದೂಷಿತಾ ಭಕ್ತಿರಾವಿರ್ಭವತಿ ಕಾಮಧುಕ್ ..

ಸದ್ಭಕ್ತ್ಯಾ ಶೃಣ್ವತಾಂ ಚೈವ ಪಾಪಾನ್ಯತಿಗುರೂಣ್ಯಪಿ .

ವಾತಾಹತಾಭವನ್ ಕ್ವಾಪಿ ಯಾಂತ್ಯದತ್ವಾ ಸ್ವಕಂ ಫಲಂ ..

ಪ್ರಭಾವಂ ಸಹ್ಯದುಹಿತುಃ ಖ್ಯಾಪಯೇತ್ಸತ್ಸಭಾಮುದೇ .

ಸಾ ಲೋಕಶೋಕಶಮನಾದಶೋಕಪದಮಶ್ನುತೇ ..

ಸಂಸ್ಪರ್ಶಪಾನಸ್ನಾನಾನಿ ದೂರೇ ತಿಷ್ಠಂತ್ವಹೋ ದ್ವಿಜಾಃ .
ಕೃತಕೃತ್ಯೋ ಭವೇನ್ಮರ್ತ್ಯಃ ಕೃಷ್ಣಾಸ್ಮರಣಕೀರ್ತನೈಃ ..
ಪ್ರಾಯೋ ಮಾಯಾ ಭವಕ್ಲೇಶಾಃ ಕೃಷ್ಣಾಮಾಹಾತ್ಮ್ಯವೇದಿನಾಂ .

ನೈವ ಸ್ಯುಃ ಸಂಪ್ರಬುದ್ಧಾನಾಂ ಸ್ವಾಪ್ನಿಕೋಪದ್ರವಾ ಇವ ..

ಭಕ್ತ್ಯಾ ತತ್ಸೇವಿನಾಂ ಕಾಮಕ್ರೋಧಲೋಭಾದಯಃ ಕುತಃ .
ಪ್ರಸಾದೌಷಧಪಾನೇ ಹಿ ಪುನರ್ನೋನ್ಮಾದವಿಕ್ರಿಯಾಃ ..
ಯಥೇಶಷ್ಷಣ್ಮುಖಾಯಾಹ ಸ ಚಾಸ್ಮಭ್ಯಂ ಯಥಾಮತಿ .

ಸರ್ವಾಘಹರಮಾಶ್ಚರ್ಯಂ ಸರ್ವಮೇತದ್ವದಾಮಿ ವಃ ..
ಭಾತ್ಯುತ್ತರದಿಶಿ ಶ್ರೇಯಾನ್ ಕೈಲಾಸಶಿಖರೀಶ್ವರಃ .
ಸ್ಯಾದೇಕೋ ಮೂರ್ತಿಮಾನೀಶೋ ಯಶೋರಾಶಿರಿವಾಮಲಃ ..
ಕೈಲಾಸಂ ಪ್ರತಿ ಸ್ಕಂದಾಗಮನಘಟ್ಟಃ
ಸಮಗ್ರಂ ತ್ರಿಜಗತ್ಸೃಷ್ಟ್ವಾ ಸ್ರಷ್ಟಾ ಯುಗಪದೀಕ್ಷಿತುಂ .

ನಿಷ್ಕಳಂಕೇಂದುಧವಲಂಯಂ ದರ್ಪಣಮಿವಾಸೃಜತ್ ..

ಯತ್ರೈಕಸ್ಮಿನ್ ಜಗದ್ಭಾತಿ ಬಿಂಬಿತಂ ಸಚರಾಚರಂ ..

ಬೀಜಂ ಸೃಷ್ಟೇರ್ಭವಿಷ್ಯಂತ್ಯಾಃ ಕೋಶೇ ಸರ್ವಮಿಹಾರ್ಪಿತಂ .

ಚಂದ್ರಕಾಂತಪ್ಲವತ್ತೋಯಪ್ರವಾಹಪರಿಪೂರಿತಾಃ ..
ಯತ್ರೇಂದ್ರಾಧ್ಯುಷಿತೇ ಸದ್ಯಸ್ಸರ್ವಲೋಕಸುದುಸ್ತರಾಃ .
ಬ್ರಹ್ಮಾಚ್ಯುತಕೃತಾವಾಸಾ ಶಂಭೋರನುಪಮಾ ಪುರೀ ..

ಯಾ ಭವಾನೀವ ಕಾಂತಾನಾಂ ಸರ್ವಾಸಾಮಧಿಕಾ ಪುರೀ .

ಕದಾಚಿತ್ತತ್ರ ಸರ್ವೇಶಮೀಶಾನಂ ರುಚಿರಾನನಂ ..

ಚತುರ್ಮುಖಮುಖಾಸ್ಸರ್ವೇ ಹ್ಯುಪಾಸಾಂಚಕ್ರಿರೇ ಸುರಾಃ .
ತಂ ಜಗಲ್ಲತಿಕಾಬೀಜಂ ಜಗಜ್ಜಲಧಿಶೀತಗುಂ ..

ಜಗದ್ವನಮಹಾವಹ್ನಿಮದ್ವಿತೀಯಂ ಮಹೇಶ್ವರಂ .

ಚತುರ್ದಶಜಗತ್ಕ್ರೀಡಾತಂತ್ರೇ ಕ್ರೀಡಂತಮವ್ಯಯಂ ..

ಅಗಾಧಮಹಿಮಾಸಿಂಧುಂ ಬ್ರಹ್ಮಾದ್ಯೈರಪ್ಯನಿಶ್ಚಿತಂ .

ಕಾಲೇನಾವಿಕೃತಂ ಸ್ಥಾಣುಮನಂತಾಜಾಂಡಸಾಕ್ಷಿಣಂ .

ಬ್ರಹ್ಮೇಂದ್ರಾದ್ಯಧಿಪೈರ್ಜುಷ್ಟಂ ಸ್ಕಂದೋಽನಂತರಮಾಯಯಾ ..

ಮುನಿಭಿಃ ಲೋಕಗುರುಭಿರನುಯಾತಸ್ತು ಷಣ್ಮುಖಃ .
ರೇಜೇ ಷಡಂಗವಾನ್ ವೇದಃ ಪುರಾಣೈರಿವ ಸರ್ವತಃ ..
ಪ್ರಣತಸ್ಸಪರಿಷ್ವಜ್ಯ ಶಿವಾಭ್ಯಾಮುಪವೇಶಿತಃ .
ಕ್ಷಣಮತ್ರ ವಸತ್ಯಸ್ಮಿನ್ನದೂರಸ್ಥೇ ವರಾನನೇ ..

ಸ್ಥಾಣುನಾಽನುಗೃಹೀತಾಶ್ಚ ಪ್ರಣಮ್ಯ ಮುನಯೋಮುನಾ .

ಸಭಾಯಾಂ ಸಿದ್ಧಜುಷ್ಟಾಯಾಮಾಹೂತಾಸ್ಸಮುಪಾವಿಶನ್ ..

ತತೋಽಪ್ಯಜೀಜ್ಞಪತ್ಸ್ಕಂದಶ್ಚಂದ್ರಮೌಲಿಂ ಕೃತಾಂಜಲಿಃ .
ದಧದ್ದಂತಾಂಶುಭಿಶ್ಚಂದ್ರಮುಪಾಯನಮಿವ ಪ್ರಿಯಂ ..

ಸ್ಕಂದ ಉವಾಚ .

ದೇವ ಪ್ರಸೀದ ಜಗತಾಮನುಗ್ರಹಕವಿಗ್ರಹ .

ಅಜಾಯ ಜ್ಞಪ್ತಿರೂಪಾಯ ನಮಸ್ತೇ ಪ್ರತ್ಯಗಾತ್ಮನೇ ..

ಯತ್ತಿಷ್ಠಸ್ಯಕ್ಷಿವಿಷಯೇ ಭಕ್ತವತ್ಸಲತಾ ತ್ವಿಯಂ .

ನೋ ಚೇತ್ಪರಾಕ್ಪ್ರವೃತ್ತಾಕ್ಷಾಃ ಕ್ವ ವಯಂ ಕ್ವ ಭವಾನ್ ವಿಭೋ ..

ಮೃಗ್ಯಸೇಽನ್ಧೈರಿವ ಜನೈರ್ಬಹಿರ್ಬಾಹ್ಯೈಸ್ತ್ವಮಾಂತರಃ .
ಕೃಪಯಾಥ ವಪುರ್ಧೃತ್ವಾ ಪುರೋಸ್ಮಿನ್ ವೀಕ್ಷ್ಯಸೇ ಸ್ವಯಂ ..

ವಪುಶ್ಚ ತವ ದೇವೇಶ ಜಗತೋ ಹಿತಬೋಧಕಂ .

ಅನಾದಿಸಾಧನತ್ವೇನ ತಪೋಲೋಕೇ ಪ್ರಶಂಸಸಿ ..

ಧ್ರುವಂ ನಾನಾವಿರಿಂಚಾದ್ಯೈಸ್ಸಂಪ್ರಾಪ್ತಸ್ಸಂಪ್ರದರ್ಶಯನ್ .

ಪ್ರದರ್ಶಯನ್ ತೇ ನಿತ್ಯತ್ವಂ ವಿರಕ್ತಸ್ಸರ್ವದೇಹಿನಾಂ .

ಆಜನ್ಮಬ್ರಹ್ಮಚರ್ಯಂ ಚ ಪರಮಂ ಚ ಗೃಹಾಶ್ರಯಂ ..

ವನಾಶ್ರಯಂ ಚ ಗಿರಿಶಃ ಸೂಚಯಸ್ಯಖಿಲೇಶ್ವರ .

ಭುಜಂಗಹಾರಹಾರೀಯೋಯೋಗೀ ಸ್ಯಾತ್ಸ ಸುಧೀರಿತಿ .

ಕುದ್ದಾಲಿ ತ್ವಂ ದೃಢಂ ಛಿಂದ್ಯಾಃ ಜ್ಞಾನೇನ ಭವದುರ್ಗಮಂ ..

ತ್ರಿಶೂಲಮೇಕಹಸ್ತೇನ ಬಿಭರ್ಷಿ ಚ ಪರಾಯುಧಂ .

ತದ್ಬ್ರಹ್ಮವಿಷ್ಣುರುದ್ರೈಕ್ಯಂ ಭಕ್ತ್ಯಾ ಬೋಧಯಸಿ ಪ್ರಭೋ ..

ವಿಡಂಬಯಸಿ ದುರ್ಲಕ್ಷ್ಮೀಂ ಮದಾಂಧಾನಿವ ಶಿಕ್ಷಯನ್ .

ಇತ್ಯಾದ್ಯಶೇಷಚೇಷ್ಟಾಭಿರ್ಜಗತಾಂ ಹಿತಬೋಧಕ ..

ಜಗದ್ಗುರುಮಥೋ ನಾಥ ಪೃಚ್ಛಾಮಿ ತ್ವಾಂ ಮನೋಗತಂ .

ಅಗಸ್ತ್ಯಮುಖ್ಯೈರ್ಮುನಿಭಿರಹಂ ಪೃಷ್ಟೋ ನದೀಃ ಶುಭಾ ..

ಸರ್ವೇಶ ತ್ವದ್ವಿಭೂತೀನಾಂ ತ್ವತ್ಪ್ರಸಾದಾತ್ಪೃಥಗ್ವಿಧಾಃ .
ಅಥ ತೇ ಕೃಷ್ಣವೇಣ್ಯಾಶ್ಚ ಪುಣ್ಯಂ ಮಾಹಾತ್ಮ್ಯಮುತ್ತಮಂ ..

ಅಗಾಧತತ್ತ್ವಮಜ್ಞಾತ್ವಾ ಸರ್ವಜ್ಞತ್ವಮುಪಾಗತಾಃ .
ಶುಶ್ರೂಷವಶ್ಚ ಸರ್ವೇಽಮೀ ಪುರಾಣಶ್ರವಣೋಚಿತಾಃ ..
ಮುನಯಸ್ತ್ವಂ ಪ್ರಸೀದೇಶ ಭಿಷಜೋ ಭವರೋಗಿಣಾಂ .

ಇತಿ ಪ್ರಶ್ನಂ ಸಮಾಕರ್ಣ್ಯ ಪ್ರಹೃಷ್ಟಾಸ್ತೇ ಸಭಾಸದಃ ..

ಸ್ತುವಂತಿ ಷಣ್ಮುಖಂ ಗೂಢಂ ಕೃಷ್ಣಾಮಾಹಾತ್ಮ್ಯಕಾಂಕ್ಷಿಣಃ .
ಅಥ ತಾಮಭ್ರಗಂಭೀರಧ್ವನಿರೀಶೋಽಭ್ಯಧಾತ್ಸಭಾಂ ..

ಹರ್ಷಯನ್ ದಂತರುಗ್ಜಾಲೈಸ್ಸುಧಾವರ್ಷೈರಿವಾಮಲೈಃ .
ಈಶ್ವರ ಉವಾಚ .

ಸಾಧು ವತ್ಸ ಕೃತಃ ಪ್ರಶ್ನೋ ಯಃ ಕೃಷ್ಣಾಮಹಿಮಾಶ್ರಯಃ .
ಜ್ಞಾತವ್ಯೋ ಹ್ಯೇಷಯತ್ನೇನ ಗೂಢಸ್ಸರ್ವತಮೋಪಹಃ ..
ಕೃಷ್ಣೇಯಂ ವಿಷ್ಣುರೂಪಸ್ಯ ತನುರ್ಮಮ ಜಲಾತ್ಮಿಕಾ .

ಯತ್ತಃ ಕೃಷ್ಣಾ ಚ ಸೈವಾನ್ಯೇ ತತ್ಪ್ರಭಾವಂ ಪರಂ ವಿದುಃ ..
ಸಕೃದ್ಯತ್ಪಾದಸಂಸ್ಪರ್ಶಾದ್ಗಂಗಾಭೂತ್ಸ್ಮರ್ತೃಮೋಕ್ಷದಾ .

ತಸ್ಯ ವಿಷ್ಣೋಸ್ತನುಸ್ಸಾಕ್ಷಾತ್ಕೃಷ್ಣೇಯಂ ಕಥಮೀಡ್ಯತೇ ..

ಮಹಾಘಶಮನಾಚ್ಚಾಪಿ ಖ್ಯಾತಾ ಲೋಕೇ ಮಹಾನದೀ .

ತೀರ್ಥಾಶ್ಚ ಬ್ರಹ್ಮಣಾ ಸೃಷ್ಟಾಃ ವಿಷ್ಣುತಃ ತಾಃ ಸಮಾಸೃಣೋತ್ ..

ಮಾಹಾತ್ಮ್ಯಂ ಮಾಯಯಾ ತೇನ ನೇದೃಶಂ ಜ್ಞಾಯತೇ ಜನೈಃ .
ಕೃಷ್ಣೇನ ಸೃಷ್ಟಾ ಕೃಷ್ಣೇಯಂ ಭುವಂ ನೀತಾ ಚಾ ಯದ್ದಿವಃ ..
ಕೃಷ್ಣೇಯಂ ವಿಷ್ಣುನಾ ಚೈಷ ದುಹಿತೃತ್ವೇಽರ್ಪಿತಾ ವಿಧೇಃ .
ಕಲ್ಪಾದೌ ಸರ್ವಜಗತಾಮಘೌಘಧ್ವಂಸನಾಯ ವೈ ..
ನದೀನಾಮಗ್ರಜನನಾ ಮಾಹಾತ್ಮ್ಯಂಚ ಮಹತ್ತ್ವತಃ .
ಸರ್ವಂಕರ್ಷತಿ ಚಾಘೌಘಂ ತೇನ ಕೃಷ್ಣಾ ಪ್ರಕೀರ್ತಿತಾ ..

ಸಂಕ್ಷಿಪ್ಯ ವಕ್ಷ್ಯಾಮಿ ನಿಬೋಧ ಕೃಷ್ಣಾಮಾಹಾತ್ಮ್ಯಮಸ್ಮಿನ್ಯದಿ ವಿಸ್ತರೋಸ್ಯಾಃ .
ಸ್ವಲ್ಪೋಽಪಿ ಕಲ್ಪೋಯಮಿತಃ ಪ್ರವೃದ್ಧಿನೇಯಸ್ತು ತಸ್ಯಾ ಮಹಿಮಾ ತ್ವಪಾರಃ ..
ಇತಿ ಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಕೃಷ್ಣಾನದೀಪ್ರಾದುರ್ಭಾವೋ
ನಾಮ ದ್ವಿತೀಯೋಧ್ಯಾಯಃ ..

ಸ್ಕಂದಾಯಈಶ್ವರೋಪದಿಷ್ಟಕಾಲಮಹಿಮಾಘಟ್ಟಃ
ಶ್ರೀಮಹಾದೇವ ಉವಾಚ .

ಕಲ್ಪಾದ್ಯಸ್ಯ ಕೃತಸ್ಯಾದಾವಿಯಂ ದೇವ್ಯವಸತ್ಪುರಾ .

ವೈಷ್ಣವೀ ಬ್ರಹ್ಮಣಃ ಪುತ್ರೀ ಪೂಜ್ಯಮಾನಾ ಸುರರ್ಷಿಭಿಃ ..
ತಥಾ ಪುಣ್ಯಮಯಾ ಕೃಷ್ಣಾ ಸರ್ವತ್ರ ಸುಧಿಯೋ ಜನಾಃ .
ಸಮಾಯುಷಸ್ಸದಾನಂದಾ ನೋತ್ತಮಾಧಮಮಧ್ಯಮಾಃ ..
ತೇಷಾಂ ಸ್ವಾಭಾವಿಕೀ ಸಿದ್ಧಿಃ ಹ್ಲಾದಿನೀಹ ರಸೋಲ್ಲಸಾ .

ಅಥ ಕಾಲಸ್ವಭಾವೋತ್ಥಪಾಪಬೀಜಸಮಾಗಮಾತ್ ..

ತೇಷಾಂ ಮಿಥಸ್ತು ಸಂಘರ್ಷೈಸ್ಸಿದ್ಧಿರೇಷಾ ರಸೋಲ್ಲಸಾಃ .
ಪುನರ್ಬ್ರಹ್ಮಪ್ರಸಾದೇನ ಕಲ್ಪವೃಕ್ಷಾಃ ಜನೇಷ್ಟದಾಃ ..
ಜಾತಾಸ್ತೇಪ್ಯಘವೃದ್ಧ್ಯಾಥ ನೃಣಾಂ ದೋಷಾತ್ತಿರೋಭವನ್ .

ಪುನಸ್ತೇಷಾಂ ಹಿ ವೃದ್ಧ್ಯರ್ಥಮೌಷಧ್ಯಸ್ಸ್ವಯಮುತ್ಥಿತಾಃ ..
ನಾನಾಫಲರಸಾಸ್ತಾಶ್ಚ ತದ್ದೋಷಾದ್ಭುವಮಾವಿಶನ್ .

ಪುನಸ್ತೈರರ್ಥಿತೋ ಬ್ರಹ್ಮಾ ವೃದ್ಧ್ಯರ್ಥಂ ಸಮಕಲ್ಪಯತ್ ..

ವೃಷ್ಟಿಮೋಷಧಿಸಿದ್ಧ್ಯರ್ಥಂ ಹಸ್ತಸಿದ್ಧಿಂ ಚ ಕರ್ಮಜಾಂ .

ಧರ್ಮಾಧರ್ಮವ್ಯವಸ್ಥಾಂ ಚ ಮರ್ಯಾದಾಶ್ಚ ಪೃಥಗ್ವಿಧಾಃ ..
ನೃಣಾಂ ಸರ್ವಜಗತ್ಸ್ಥಿತ್ಯೈ ಧರ್ಮೋ ಜಾತಶ್ಚ ಚತುರ್ವಪುಃ .
ನರೋ ನಾರಾಯಣಶ್ಚೈವ ಹರಿಃ ಕೃಷ್ಣ ಇತಿ ಪ್ರಭುಃ ..
ತೇ ದೃಷ್ಟ್ವಾ ತಾದೃಶಂ ನಾಶಂ ಪ್ರಜಾನಾಮಘವೃದ್ಧಿಜಂ .

ಸಂಚಿಂತ್ಯ ರಕ್ಷಣೋಪಾಯಂ ಸ್ವಾನುಜಂ ಕೃಷ್ಣಮಬ್ರುವನ್ ..

ಗಚ್ಛಾಶು ಬ್ರಹ್ಮಸದನಂ ಕೃಷ್ಣಾಮಾನಯ ನಸ್ತನುಂ .

ಸರ್ವಾಘಶಾಂತ್ಯೈ ಜಗತಾಂ ತದರ್ಥಂ ಸಾ ಹಿ ನಿರ್ಮಿತಾ ..

ಪಿತಾಮಹಶ್ಚ ವಕ್ತವ್ಯಃ ಪುಣ್ಯತೀರ್ಥಾನ್ಯನೇಕಶಃ .
ಭೂಮೌ ಪ್ರಕಲ್ಪಯೇತ್ಯೇವಂ ನೋಚೇನ್ನಾಸ್ತಿ ಜಗತ್ಸ್ಥಿತಿಃ ..
ಈಶ್ವರ ಉವಾಚ .

ತಥೇತಿ ಗತ್ವಾ ಕೃಷ್ಣೋಥ ನಿವೇದ್ಯ ಬ್ರಹ್ಮಣೇಽಖಿಲಂ .

ಬ್ರಹ್ಮಲೋಕಾತ್ಕೃಷ್ಣಾನದ್ಯಾನಯನಘಟ್ಟಃ
ಕಾರ್ಯಂ ಲೇಭೇ ತತಃ ಕೃಷ್ಣಾಂ ಬಹುಮಾನಾತ್ಸಮರ್ಪಿತಾಂ .

ಬ್ರಹ್ಮಣಾ ಸರ್ವದೇವೈಶ್ಚ ಸತ್ಕೃತೋ ಭಗವಾನ್ಮುದಾ ..

ತಾಮಾದಾಯಯಯೌ ಕೃಷ್ಣಃ ಪೂಜ್ಯಮಾನಾಂ ಸುರೋತ್ತಮೈಃ .
ಬ್ರಹ್ಮವಿಷ್ಣುಸ್ತಥಾ ರುದ್ರಸ್ಸರ್ವೇ ದೇವಾಸ್ಸಹರ್ಷಿಭಿಃ ..
ಸೋತ್ಸಾಹಂ ಮಾನಯಂತಸ್ತಾಮನುಜಗ್ಮುಸ್ತಥಾ ಭುವಂ .

ಕಸ್ಮಿನ್ ದೇಶೇ ತು ದೇವೀತಿ ಮಂತ್ರಯಂತಸ್ತು ತೇ ಸುರಾಃ ..
ಗಚ್ಛಂತೋ ದದೃಶುಃ ಕಶ್ಚಿನ್ಮಹಾತ್ಮಾನಂ ತಪಸ್ವಿನಂ .

ತೇ ತಮೂಚುರನೇಕಸ್ತಂ ಕಿಮಿಚ್ಛಸಿ ವೃಣುಷ್ವ ತತ್ ..

ದೇವ್ಯಾಗಮೋತ್ಸವೇ ಹ್ಯಸ್ಮಿನ್ ದೇಯಂಯಸ್ಯ ಯದೀಪ್ಸಿತಂ .

ತತಸ್ತಪಸ್ವೀ ಹೃಷ್ಟಾತ್ಮಾ ತಾನ್ ಪ್ರಣಮ್ಯ ಕೃತಾಂಜಲಿಃ .
ತಸ್ಯಾಃ ಪುಣ್ಯಜಲಸ್ನಾನಾದಹಂ ಪ್ರಾಪ್ಸ್ಯಾಮಿ ಧನ್ಯತಾಂ ..

ಕೃಷ್ಣಂ ಕೃಷ್ಣಾಂ ಚ ತಾಂ ಪ್ರಾಹ ಸಹ್ಯಾದ್ರಿಂ ವತ್ಸ್ಯಥಾಮರೈಃ .

ದೇವ್ಯಾಗಮಮಿಮಂ ಜ್ಞಾತ್ವಾ ಸಮಾರಾಧಯಿತುಂ ಶಿವಂ ..

ಮುಕ್ತಿಃ ಪ್ರವರ್ತತಾಮೇಷಾ ಸಾಕ್ಷಾದ್ವಿಷ್ಣುಮಯಾ ತ್ವಿಹ .

ತಸ್ಮಿನ್ ಕೃಷ್ಣಾಜಲೇ ಸ್ನಾನಾದಹಂ ಪ್ರಾಪ್ಸ್ಯಾಮಿ ಧನ್ಯತಾಂ ..

ಮಾನ್ಯತಾಂ ಚಾಪಿ ಲೋಕೇಸ್ಮಿನ್ ತೀರ್ಥಮಾತುರ್ಹಿ ಗೌರವಾತ್ .

ತಚ್ಛ್ರುತ್ವಾ ಹರ್ಷಿತೈರ್ದೇವೈರ್ವೀಕ್ಷಿತಾ ಚ ಮಹಾನದೀ ..

ಏವಮಸ್ತು ಗಿರಿಶ್ರೇಷ್ಠ ತ್ವತ್ತಸ್ಸಂಪ್ರಭವಾಮ್ಯಹಂ .

ಸುತಾ ತವ ಭವಿಷ್ಯಾಮಿ ಸಹ್ಯಜೇತ್ಯಪಿ ವಿಶ್ರುತಾ ..

ಏತಚ್ಚ ಮೇ ಪ್ರಿಯತರಂ ಕೀರ್ತ್ಯಂ ನಾಮ ಭವಿಷ್ಯತಿ .

ಸದ್ಯಸ್ತ್ವಸ್ಯಾಂ ಮದನುಜಾಸ್ಸರ್ವನದ್ಯುತ್ತಮೋತ್ತಮಾಃ ..
ತ್ವತ್ತ ಏವ ಜನಿಷ್ಯಂತಿ ವರಾನ್ಮೇ ಭೂಧರೋತ್ತಮ .

ಈಶ್ವರ ಉವಾಚ .

ಏವಮಸ್ಮಿನ್ ವರೇ ದತ್ತೇ ಸಹಸಾ ವಿಸ್ಮಯಂಯಯುಃ .
ಭಕ್ತವತ್ಸಲತಾಂ ದೃಷ್ಟ್ವಾ ದೇವ್ಯಾ ವಿಷ್ಣೋರಿವಾಮರಾಃ ..
ಸೋಽಪಿ ಪ್ರಸೀದ ಚೇತ್ಯುಕ್ತ್ವಾ ಪ್ರಣಮ್ಯ ಮುದಿತೋ ಗಿರಿಃ .
ಕೃಷ್ಣಾಮಾದಾಯ ತೈರ್ದೇವೈಸ್ಸಹಿತಸ್ಸ್ವಪದಂಯಯೌ ..

ನರೋ ನಾರಾಯಣಶ್ಚಾಪಿ ಹರಿಶ್ಚಾಪಿ ಸಮಾಗತಾಃ .
ಅನ್ಯೇ ಚ ತತ್ರ ತತ್ರಸ್ಥಾಃ ಸಿದ್ಧವಿದ್ಯಾಧರೋರಗಾಃ ..
ತದಾ ಸಹ್ಯಗಿರೌ ತಸ್ಥುಃ ಭುವನಾನಿ ಚತುರ್ದಶ .

ಸಮೇತಾನ್ಯತಿಹರ್ಷಾಚ್ಚ ದ್ರಷ್ಟುಂ ಕೃಷ್ಣಾ ಮಹೋತ್ಸವಂ ..

ಕೃಷ್ಣಾಂ ಪ್ರಶಂಸ್ಯ ತಾಂ ಹರ್ಷಾದೃಷಿಣಾಂ ಪಿತೃಣಾಂ ತಥಾ .

ಸುರಾಣಾಂಚ ತದಾ ವಾಚಃ ತತ್ರ ಶುಶ್ರಿವಿರೇ ಶುಭಾಃ ..
ಅಹೋ ಕೃತಾರ್ಥಾಮನುಜಾ ಹ್ಯೇಷಾ ಕೃಷ್ಣಾಖಿಲೇಷ್ಟದಾ .

ಕಾಮಧೇನುಸ್ಸಮಾಯಾತಾ ಭೂಲೋಕಾಲಂಕೃತಿಶ್ಶುಭಾ ..

ವಯಂ ಚ ಧನ್ಯಾ ಮನುಜೈಃ ಕೃಷ್ಣಾಯಾಮನುತರ್ಪಿತಾಃ .
ಹವ್ಯಕವ್ಯೈಸ್ಸುಪೂಜಾಭಿಃ ಪ್ರಾಪ್ಸ್ಯಾಮೋ ನಿರ್ವೃತಿಂ ಪರಾಂ ..

ಲಭ್ಯತೇ ಸಕೃತದಪ್ಯತ್ರ ಯದಿ ಕೃಷ್ಣಾಜಲಾಂಜಲಿಃ ..
ತರ್ಹಿ ನೋ ನಿತ್ಯತೃಪ್ತಾನಾಂ ಸ್ವಧಯಾ ಸುಧಯಾ ಚ ಕಿಂ .

ಅಹೋ ಸ್ವಲಂಕೃತಾ ಪಥ್ವೀಃ ಸುಪುರಾ ಚ ಭವಿಷ್ಯತಿ ..

ಪ್ರವಾಹೇಣಾಮಲೇನಾಸ್ಯಾಸ್ಸರ್ವಾಮಂಗಲಹಾರಿಣಾ .

ಸಭಾಗ್ಯಾಸ್ತೇ ನರಾ ಲೋಕೇ ತೇ ಚ ದೇಶಾಶ್ಶುಭೋದಯಾಃ ..
ತಾನ್ಯೇವ ಪುಣ್ಯಕ್ಷೇತ್ರಾಣಿಯತ್ರ ಕೃಷ್ಣಾ ವಹಿಷ್ಯತಿ .

ಸ್ವರ್ಗಂ ವಿಸ್ತಾರಮೇಷ್ಯಂತಿ ಸಂಕೋಚಂ ನರಕಾಣಿ ತು .
ಇಯಂ ಸ್ವರ್ಗಸ್ಯ ನಿಶ್ರೇಣೀ ಸುಲಭಾಸ್ತ ಇತಃ ಪರಂ ..

ಭವಿಷ್ಯದ್ದೇಹಬಂಧೋ ನಃ ಕೃಷ್ಣಾತೀರೇ ತು ಸರ್ವದಾ .

ಸತ್ತ್ವೇನ ಜಂಗಮತ್ವೇನ ಸ್ಥಾವರತ್ವೇನ ವಾಸ್ತು ನಃ ..
ಈಶ್ವರ ಉವಾಚ .

ಇತ್ಥಂ ಹರ್ಷಾತ್ಪ್ರಜಲ್ಪಂತಸ್ಸರ್ವೇ ತಸ್ಥುಸ್ಸುರಾದಯಃ .
ಸ್ತುವಂತಶ್ಚರ್ಷಯೋ ದೇವೀಂ ಗಾಯಂತಶ್ಚಾಪಿ ಕಿನ್ನರಾಃ ..
ರತ್ನೈಃ ಪುಷ್ಪೈರ್ಧನೈರ್ದಿವ್ಯೈಸ್ಸರ್ವೇಷಾಮಥ ಸೋದ್ರಿರಾಟ್ .

ತೇಷಾಂ ಚಕ್ರೇ ಮಹಾಪೂಜಾಂ ಕೃಷ್ಣಾಯಾಶ್ಚ ವಿಶೇಷತಃ ..
ಅಥ ಸ್ವಯಂ ಜಗನ್ನಾಥೋ ವಿಷ್ಣುಃ ಕೃಷ್ಣಾಂ ಪ್ರಹರ್ಷಯನ್ .

ಶೃಣ್ವತಾಂ ಸರ್ವದೇವಾನಾಂ ಪ್ರಾಹ ವೀಕ್ಷ್ಯ ಚ ತಂ ಗಿರಿಂ ..

ಶ್ರೀಭಗವಾನುವಾಚ .

ಅಹಮತ್ರ ನಿವತ್ಸ್ಯಾಮಿ ಶ್ವೇತಾಶ್ವತ್ಥವಪುಸ್ಸದಾ .

ಮತ್ಪಾದನಿಸ್ಸೃತಾ ದೇವೀ ನದೀ ಪುಣ್ಯಜಲಾ ಭವೇತ್ ..

ಇತ್ಯುಕ್ತ್ವಾ ಭಗವಾನ್ ವಿಷ್ಣುಃ ಶ್ವೇತಾಶ್ವತ್ಥೋಭವತ್ಸ್ವಯಂ .

ತನ್ಮೂಲಸ್ಥಾ ಚ ಸಾ ದೇವೀ ತೋಯಪೂರ್ಣಾಭವತ್ಕ್ಷಣಾತ್ ..

ತತೋ ಜಯ ಜಯೇತ್ಯುಚ್ಚೈಃ ಸ್ತುವತ್ಸು ವಿಬುಧಾದಿಷು .
ಹರ್ಷಾನ್ನರ್ತತ್ಸು ಮುನಿಷ್ವಪಸಸಾರ ಮಹಾನದೀ ..

ದೇವದುಂದುಭಯೋ ನೇದುಃ ಪುಷ್ಪಾಣಿ ಮುಮುಚುರ್ಘನಾಃ .
ಗಂಧರ್ವಾದ್ಯಾಃ ಜಗುರ್ಹರ್ಷಾತ್ಕೃಷ್ಣಾಯಾತ್ರ ಮಹೋತ್ಸವೇ ..

ಸೋಽಥ ಕೃಷ್ಣಾಂ ಮುನಿರ್ದೇವೀಂ ಪ್ರಕರ್ಷಣಪರೋ ಮುದಾ .

ಮುನಿಸಂಘವೃತಃ ಶ್ರೀಮಾನನ್ಯೇ ತ್ವನುಯಯುಸ್ಸುರಾಃ .
ಇತಿ ಜಗದಘನಾಶನಾಯ ಕೃಷ್ಣಾ ಧವಲವಪುರ್ಧರಿಣೀಂ ವಿದೂಷಯಂತೀ .

ತ್ರಿಭುವನದುರಿತಾನಿ ತರ್ಜಯಂತೀ ಸ್ವನಿಜಜಲೇನ ಜಗಾಮ ಪೂರ್ವಮಬ್ಧಿಂ ..

ಅಧರ್ಮಾ ರಾಕ್ಷಸಾ ಘೋರಾಸ್ಸರ್ವಾಣಿ ದುರಿತಾನಿ ಚ .

ದೌರ್ಮನಸ್ಯಂ ಪರಂ ಪ್ರಾಪುಃ ಪುಣ್ಯನದ್ಯಾಸ್ಸಮಾಗಮಾತ್ ..

ಧರ್ಮಸ್ಸಕಾಮೋ ವಿಪ್ರಾಶ್ಚ ದೇವಾ ಗಾವಶ್ಚ ಸಂಪದಃ .
ಪ್ರಹರ್ಷಂ ಪರಮಂ ಪ್ರಾಪುರ್ಭುವಿ ದೇವೀಸಮಾಗಮಾತ್ ..

ಯದಾ ಕೃಷ್ಣಾ ಭುವಂಯಾತಾ ತದಾ ಭವತಿ ಪುತ್ರಿಕಾ .

ಅಧರ್ಮವೃದ್ಧಿಃ ಪೂರ್ವೇಷಾಂ ವಿರುದ್ಧಾ ಲೋಕನಾಶಿನೀ ..

ಯುಕ್ತೋ ಯುಗಕ್ರಮೋ ಲೋಕೇ ವಾಘವೃದ್ಧ್ಯಾ ವಿಪರ್ಯಯಃ .

ಮಹಾನದ್ಯಾಃ ಪ್ರಭಾವೇನಯಾವತ್ಕಲ್ಪವಿಕಲ್ಪನಾತ್ ..

ವಿಕಲ್ಮಷಾ ಜಗನ್ಮಾತಾ ಸರ್ವಪುಣ್ಯಮಯಾ ಶುಭಾ .

ತದಾ ತ್ವತೀವ ಪುಣ್ಯಾನಿ ತೀರ್ಥಾಖ್ಯೇತ್ರ ಪದೇ ಪದೇ ..

ಯಥಾ ಸರ್ವೇಷು ವೇದೇಷು ಪುಣ್ಯಾ ಋಗ್ವೇದಸಂಹಿತಾ .

ಯಥಾ ತ್ವತೀವ ಪುಣ್ಯಾನಿ ತತ್ರ ಸೂಕ್ತಾನಿ ವೈ ಪೃಥಕ್ ..

ತಥಾನ್ಯಾಂ ಪುಣ್ಯನದ್ಯಾಂ ಚ ಪುಣ್ಯತೀರ್ಥಾನಿ ಸಂತಿ ವೈ .
ತೇಷಾಂ ಮಾಹಾತ್ಮ್ಯಮತುಲಮನಂತಂ ಗುಹ್ಯಮುತ್ತಮಂ ..

ಏವಂ ಸಂಕ್ಷೇಪತಃ ಪ್ರೋಕ್ತಂ ದೇವ್ಯಾ ಮಾಹಾತ್ಮ್ಯಮೀದೃಶಂ .

ಸವಿಸ್ತರಂತು ತತ್ತ್ವೇನ ವಿದ್ಧಿ ತ್ವಂ ಮದನುಗ್ರಹಾತ್ ..

ಮುನಿಭ್ಯೋ ವದ ವತ್ಸೈತಜ್ಜಗತಾಂ ಹಿತಕಾಮ್ಯಯಾ .

ತೀರ್ಥಾನಿ ಚಾತ್ರ ಗುಹ್ಯಾನಿ ಮತ್ಪ್ರಸಾದಾದ್ವದಿಷ್ಯಸಿ ..

ನಾರದ ಉವಾಚ .

ಇತ್ಯುಕ್ತೋನುಗೃಹೀತಶ್ಚ ಸ್ಕಂದೋ ದೇವೇನ ಶಂಭುನಾ .

ಪ್ರಣಮ್ಯ ಹೃಷ್ಟಃ ಪ್ರಯಯೌ ಸ್ವಾರ್ಥಾಯಮುನಿಭಿಸ್ಸಹ ..

ಸೋಥಾಬ್ರವೀನ್ಮುನಿಭ್ಯಸ್ತನ್ಮಾಹಾತ್ಮ್ಯಂ ಸರ್ವಗುಹ್ಯವಿತ್ .

ಸಹ್ಯಾತ್ಪ್ರಭೃತಿ ತೀರ್ಥಾನಿಯಾವತ್ಸಾಗರಸಂಗಮಂ ..

ತಾನಿ ವಕ್ಷ್ಯಾಮ್ಯಹಂ ವೋಽದ್ಯ ಶೃಣುಧ್ವಂ ಮುನಿಸತ್ತಮಾಃ .
ತೀರ್ಥಾನಿ ಸರ್ವಗುಹ್ಯಾನಿ ಸ್ಕಂದಂ ನತ್ವಾ ಜಗದ್ಗುರುಂ ..

ಯಶ್ಚೇಮಂ ಸಂಭವಂ ದೇವ್ಯಾ ಕೃಷ್ಣೇನಾನಯನಂ ಮಹತ್ .

ಯಃ ಪಠೇದಿಹ ಪೂತಾತ್ಮಾ ಸ ಯಾತಿ ಪರಮಂ ಪದಂ ..

ಶ್ರೀಕೃಷ್ಣವೇಣ್ಯಾಗಮನಂ ಮುನೀಡ್ಯಂ ಸಾಕ್ಷಾಚ್ಛಿವೋಕ್ತಂ ಪರಮಂ ಪವಿತ್ರಂ .

ಶೃಣ್ವನ್ನವಾಪ್ನೋತಿ ಸುದೀರ್ಘಮಾಯುರಾರೋಗ್ಯಮೈಶ್ವರ್ಯಮತೋಽಪಿ ಮುಕ್ತಿಂ
..

ಇತಿ ಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಶ್ರೀಕೃಷ್ಣಾಗಮನಂ
ನಾಮ ತೃತೀಯೋಧ್ಯಾಯಃ ..

ನಾರದ ಉವಾಚ .

ತೀರ್ಥಾನಿ ಕೃಷ್ಣವೇಣ್ಯಾಂ ತು ಯಾನ್ಯನಂತಾನಿ ದ್ವಿಜೋತ್ತಮ .

ಪ್ರಾಧಾನ್ಯಾದ್ಧಿ ಪ್ರವಕ್ಷ್ಯಾಮಿ ಗುಹ್ಯಾದ್ಗುಹ್ಯತಮಾನಿ ವಃ .
ಸಹ್ಯಾದ್ರೇರುತ್ತರಂ ಶೃಂಗಂ ಸ ಚ ಬ್ರಹ್ಮಗಿರಿಃ ಸ್ಮೃತಃ ..
ಯತ್ರ ಬ್ರಹ್ಮಾ ತಪಃ ಕೃತ್ವಾ ಪ್ರಾಪದ್ರಾಜ್ಯಪದಂ ಹರೇಃ ..

ತಸ್ಮಾದ್ದಕ್ಷಿಣತೋ ವಿಪ್ರಾ ರಮ್ಯೋ ವೇದಗಿರಿಃ ಸ್ಮೃತಃ .
ಯತ್ರ ವೇದಾಸ್ಸಹಾಂಗೈಶ್ಚ ಮೂರ್ತಿಮಂತಸ್ಸಹಾಸತೇ .

ತಯೋರ್ಮಧ್ಯೇ ಮಹಾತೀರ್ಥಪುಣ್ಯಂ ಮಾಮಕಂ ಸ್ಮೃತಂ .

ಯತ್ರಾಮಲಕವೃಕ್ಷಸ್ಯ ಪುಣ್ಯೈರೇವ ಪ್ರದೃಶ್ಯತೇ .

ತಸ್ಯ ಮೂಲಾತ್ಸಮುದ್ಭೂತಾ ವೇಣೀನಾಮಮಹಾನದೀ .

ಯಸ್ಮಿನ್ ಪ್ರದೇಶೇವಾಶ್ವತ್ಥಮೂಲಾತ್ಕೃಷ್ಣಾಸಮುದ್ಗತಾ .

ತತ್ರಾದೌ ವಿಷ್ಣುತೀರ್ಥಂ ತತ್ಪಾಪಿನಾಮತಿದುರ್ಲಭಂ .

ತತ್ರ ಸ್ನಾತ್ವಾ ಸಕೃನ್ಮರ್ತ್ಯಸ್ಸಾರೂಪ್ಯಂ ಲಭತೇ ಹರೇಃ .
ಅಮಾವಾಸ್ಯಾ ಗುರೋರ್ವಾರೇ ತತ್ಸ್ನಾನಂ ಮುಕ್ತಿಸಾಧನಂ .

ದೃಷ್ಟ್ವಾಪಿ ಸಕೃನ್ಮರ್ತ್ಯಃ ಕೃತಕೃತ್ಯೋ ನ ಸಂಶಯಃ .
ತತಃ ಕ್ರಮಾದ್ರುದ್ರತೀರ್ಥಂ ಬ್ರಹ್ಮತೀರ್ಥಂ ಚ ದುರ್ಲಭಂ .

ತತ್ರಸ್ನಾತ್ವಾ ವಸೇತ್ಕಲ್ಪಂ ಪದೇ ರುದ್ರವಿರಿಂಚಯೋಃ .
ತತಶ್ಚಯೋಗೋ ವೇಣ್ಯಾಶ್ಚ ಸರ್ವಸಿದ್ಧಿಕರೋ ನೃಣಾಂ .

ಯೇನೇಯಂ ಸರ್ವಲೋಕೇಷು ಕೃಷ್ಣವೇಣೀತಿ ಗೀಯತೇ .

ಕೃಷ್ಣಾಜ್ಞಯಾ ಜಗಚ್ಛಾಂತ್ಯೈ ಬ್ರಹ್ಮಣಾ ನಿರ್ಮಿತಾ ಶುಭಾ .

ವೇಣೀ ಚ ಕೃಷ್ಣಯಾಯುಕ್ತಾ ಮಹತೀಂ ಖ್ಯಾತಿಮಾಗತಾಃ ..
ತತಃ ಕಕುದ್ಮಿನೀ ಸಂಗೇ ಕೃತ್ವಾಸ್ಮಿನ್ ವಾರುಣಂ ಜಪಂ .

ಗಾಯತ್ರ್ಯಷ್ಟಶತಂ ವಾಪಿ ಮುಚ್ಯತೇ ಸರ್ವಪಾತಕೈಃ .
ಶಿಲೀದೂತಂ ಮಹಾಕಾಯಂ ರಾಕ್ಷಸಂ ದುಷ್ಟಚೇಷ್ಟಿಂ .

ತೀರ್ಥಧಾರಾಭಿರುಗ್ರಾಭಿಃ ಕಲಿನಾ ಪ್ರೇಷಿತಂ ದ್ವಿಜಾಃ ..
ಯತ್ರ ನಿರ್ಜರತಾಂ ಯಾತಂ ತತ್ರ ತೀರ್ಥಂ ಮಹಾಫಲಂ .

ವಿಹಂಗಂ ನಾಮ ಲೋಕೇಸ್ಮಿನ್ ತೀರ್ಥಾನಾಮುತ್ತಮೋತ್ತಮಂ ..

ಯತ್ರ ತಾರ್ಕ್ಷ್ಯಸ್ತಪಸ್ತಪ್ತ್ವಾ ಲೇಭೇ ಸರ್ವಮನೋರಥಾನ್ .

ತತ್ತೀರ್ಥಂ ಶಂಭುಸಾನ್ನಿಧ್ಯಾತ್ಪವಿತ್ರಂ ಪಾಪನಾಶನಂ ..

ಯತ್ರ ಜಾತಿಸ್ಮರಸ್ಸ್ನಾತ್ವಾ ವಿಹಗಸ್ಸರ್ವಮಾಪ್ತವಾನ್ .

ಯತ್ರಾಸ್ತೇ ಶಂಕರಸ್ಸಾಕ್ಷಾತ್ಸ್ವಯಂಭೂರ್ಹಿತಕಾಮ್ಯಯಾ ..

ಕೃಷ್ಣಾಯಾಂಯತ್ರ ಸಂಭೂತೋ ಭೈರವೋ ಭೀಮರೂಪಧೃತ್ .

ತತ್ಕ್ಷೇತ್ರಪತಿಸಾನ್ನಿಧ್ಯಾತ್ಸಿದ್ಧಕ್ಷೇತ್ರಮುದಾಹೃತಂ ..

ತತ್ರಸ್ನಾತ್ವಾ ತು ಯಃ ಪಶ್ಯೇನ್ಮೌನೀಕ್ಷೇತ್ರಾಧಿಸಂಹರಂ .

ಸರ್ವಪಾಪವಿನಿರ್ಮುಕ್ತಃ ಪ್ರಾಪ್ನೋತಿ ಪರಮಂ ಪದಂ ..

ಮಲಾಪಹಾರತೋಯಾಖ್ಯಾ ಕೃಷ್ಣಾ ಪೀತೇನ ಚಾಂಭಸಾ .

ಯತ್ರ ನಾಗೇಶ್ವರೋ ದೇವಸ್ಸಂಭೂತೋ ಭಕ್ತವತ್ಸಲಃ ..
ತಂ ದೇವಂ ವಾಸುಕಿಸ್ಸಾಕ್ಷಾತ್ಸರ್ವದೈವಾನುತಿಷ್ಠತಿ .

ಸುಧಿಯಾಂ ನಷ್ಟಪಾಪಾನಾಂ ಸನಾಗಸ್ತ್ವಕ್ಷಿಗೋಚರಃ ..
ತತ್ರ ತಚ್ಚ ಮಹಾಸ್ಥಾನಂ ಸರ್ವಸಿದ್ಧಿಕರಂ ನೃಣಾಂ .

ಕುಂಭೇಶ್ವರಂ ತಥೋದೀಚ್ಯಾಂ ಸ್ನಾತ್ವಾ ದೇವಂ ಸಮರ್ಚಯೇತ್ .

ಸರ್ವಪಾಪವಿನಿರ್ಮುಕ್ತೋ ರುದ್ರಲೋಕೇ ಮಹೀಯತೇ ..

ತತಃ ಪೌಲಸ್ತ್ಯತೀರ್ಥಂ ಚ ಪೌಲಸ್ತ್ಯೇಶಸ್ತಥಾ ಹರಃ .
ತತ್ರ ಸ್ನಾತ್ವಾ ತಮರ್ಭ್ಯಚ್ಯ ಸರ್ವಾನ್ಕಾಮಾನುವಾಪ್ನುಯಾತ್ ..

ಮಾರ್ಕಂಡೇಯಸ್ತತಃ ಪ್ರಾಚ್ಯಾಂ ತಪಃ ಕುರ್ವನ್ಮಹಾಮತಿಃ .
ಆರಿರಾಧಯಿಷುಃ ದೇವೀಂ ತುಷ್ಟಾವ ಪರಯಾ ಗಿರಾ ..

ಮಾರ್ಕಂಡೇಯಉವಾಚ .

ಪ್ರಣತೋಽಸ್ಮಿ ಜಗನ್ಮಾತರ್ಜಗಚ್ಛಾಂತ್ಯೈ ಭುವಂ ಗತಾಂ .

ತಪಸಾ ಬ್ರಹ್ಮಣಾ ಲಕ್ಷ್ಮೀ ಕೃಷ್ಣಾನೀತಾಂ ಹರೇಸ್ತನು ..
ಲಸತ್ತರಂಗಮಾಲಾಭಿಸ್ಸ್ವರ್ಗಸೋಪಾನಪಂಕ್ತಿವತ್ .

ಯಾ ಭಾತಿ ವಿತತಾ ಭೂಮೌ ಭಾತಿ ಹುಂಕುರ್ವತೀ ವಯಾ ..

ರೋಷಾಜ್ಜಗದಘೌಘಾನಾಂ ತಜ್ಜನಾಯ ಜಗದ್ಗೃಹಾಂ .

ಆವರ್ತನಾಭಿಃ ಪದ್ಮಾಕ್ಷೀ ಶುಭ್ರಾಂಗೀ ಫೇನಹಾರಿಣೀ ..

ಬ್ರಹ್ಮಪ್ರಿಯಾ ಜ್ಞಾನಕರೀ ಸಾಕ್ಷಾದ್ಭಾತಿ ಸರಸ್ವತೀ .

ಅಲಂಕೃತಿಃ ಪ್ರಿಯಾ ವಿಷ್ಣೋಃ ಜಗದ್ಧಾತ್ರೀ ಧೃತಾಂಬುಜಾ .

ಚಕಾಸ್ತಿ ಯಾ ಸ್ವಯಂ ಲಕ್ಷ್ಮೀಃ ಜಗದ್ದುರ್ಗತಿನಾಶಿನೀ ..

ಬಹುಧಾ ಶಂಭುಸಾನ್ನಿಧ್ಯಾತ್ಸದಾ ದರ್ಶಿತಗೌರವಾ .

ಸೌಭಾಗ್ಯದಾಯಿನೀ ಗೌರೀ ಯಾ ಭಾತಿ ಜಗದಂಬಿಕಾ ..

ಲಸತ್ಪತ್ರಿಕಲಾಲಾಪೈರ್ಜನಾನಾಹ್ವಯತೀವಯಾ .

ಮಾ ಭೈಷ್ಟ ಮಾಮಾಶ್ರಯತ ದದಾಮೀಷ್ಟಾನ್ವರಾನಹಂ ..

ತಟವೃಕ್ಷಪರಿಭ್ರಷ್ಟನಾನಾಪುಷ್ಪಫಲಾನ್ವಿತಾ .

ಯಾ ಭಾತಿ ಕಲ್ಪವಲ್ಲೀವ ಸರ್ವಾಭೀಷ್ಟಪ್ರದಾಂ ನೃಣಾಂ ..

ಮಹಾತ್ಮನಾಂ ಯಾ ಶರಣಂ ಪಾಪಿನಾಮಪಿ ಸರ್ವದಾ .

ವಿಚಿತ್ರಗುಣಮಾಹಾತ್ಮ್ಯಾಂ ತಾಂ ನತೋಽಸ್ಮಿ ಗರೀಯಸೀಂ ..

ತ್ಯಕ್ತ್ವಾ ಯಸ್ಸ್ವಮಯೋಯಾತಿ ರಸಸ್ಪರ್ಶಾತ್ಸುವರ್ಣತಾಂ .

ಏವಂ ಕೃಷ್ಣಾಜಲಸ್ಪರ್ಶಾತ್ಪಾಪಂ ಸದ್ಯೋಽಪಿ ಪುಣ್ಯತಾಂ ..

ಯೇಯಂ ದಕ್ಷಿಣಗಂಗೇತಿ ಗೀಯತೇ ದೇವಕಿನ್ನರೈಃ .

ಯೇಯಂ ದಕ್ಷಿಣತೋ ಗಂಗಾ ಸಾ ದೇವೀ ಮೇ ಪ್ರಸೀದತು ..
ಏವಂ ಸಂಸ್ತೂಯಮಾನಾ ಸಾ ನಿರ್ಗತ್ಯ ಜಲಮಧ್ಯತಃ .
ಪ್ರಸನ್ನಾ ಮುನಿವರ್ಯಂ ತಂ ವರದಾಸ್ಮೀತ್ಯಭಾಷತ ..

ಸೋಽಪಿ ಮೌನೀ ಪ್ರಹೃಷ್ಟಾತ್ಮಾ ಪ್ರಾಂಜಲಿಃ ಪರಮೇಶ್ವರೀಂ .

ಪ್ರಾಹ ಧನ್ಯೋಸ್ಮ್ಯಹಂ ದೇವಿ ತ್ವಾಂ ದೃಷ್ಟ್ವಾ ಭಗವತ್ತನುಂ ..

ದೀರ್ಘಮಾಯುರ್ಮಯಾ ಲಬ್ಧಂ ವಿಷ್ಣುಮಾರಾಧ್ಯ ವೈ ಪುರಾ .

ವಿನಾ ಚ ಭಗವದ್ಭಕ್ತ್ಯಾ ತದ್ವ್ಯರ್ಥಮಿತಿ ಮೇ ಮತಿಃ ..
ತಸ್ಮಾದಾತ್ಮನಿ ಶಿವೇ ಗೋವಿಂದೇ ಚ ಜಗನ್ಮಯೇ .

ತ್ವಯಿ ಪ್ರಕೃತಿಮಯ್ಯಾಂ ಚ ಭಕ್ತಿಸ್ಸ್ಯಾತ್ಸಾರ್ವಕಾಲಿಕೀ ..

ಏವಮಸ್ತು ಮುನಿಶ್ರೇಷ್ಠಯಶ್ಚಸ್ತೋಷ್ಯೇತ್ಸದೈವ ಮಾಂ .

ಸ್ನಾತ್ವಾ ಸೋಽಪಿ ಚ ದೀರ್ಘಾಯುರ್ಭಕ್ತಿರಸ್ಮಾಸು ಸ್ಯಾದ್ದೃಢಾ ..

ನಾರದ ಉವಾಚ .

ಇತ್ಯುಕ್ತ್ವಾಂತರ್ಹಿತಾ ದೇವೀ ಮುನಿಶ್ಚಾತ್ರಾವಸಚ್ಚಿರಂ .

ಮಾರ್ಕಂಡೇಯಾರ್ಚಿತಂ ತೀರ್ಥಂ ತೇನೈತತ್ಪರಮಂ ಭುವಿ ..

ಮಾರ್ಕಂಡೇಯಾಭಿಧಶ್ಚೇಶಸ್ತತ್ರಸರ್ವವರಪ್ರದಃ .
ತತ್ರ ಸ್ನಾತ್ವಾ ತಮಭ್ಯರ್ಚ್ಯ ಮುಕ್ತಿಮಾಪ್ನೋತಿ ಮಾನವಃ ..
ಇತಿಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇಆನಂದಾದಿತೀರ್ಥಮಹಿಮಾನಾಮ
ಚತುರ್ಥೋಧ್ಯಾಯಃ ..

ನಾರದ ಉವಾಚ .

ತತಃ ಪರಂ ವಿಶಾಲಾದಿನದೀಪಂಚಕಮಾಗತಂ .

ಕೃಷ್ಣಾಂ ದ್ರಷ್ಟುಂ ತತೋ ದೇವೀಂ ದೇವಾಶ್ಚ ಭುವಮಾಗತಾಃ ..
ದೇಶಸ್ಯಾತೀವ ರಮ್ಯತ್ವಾದ್ದೇವಾಃ ತತ್ರೈವ ತೇಽವಸನ್ .

ಪುಣ್ಯಂ ಪವಿತ್ರಮಾಯುಷ್ಯಂ ಆರೋಗ್ಯಾದಿಪ್ರದಂ ಶುಭಂ .

ತತ್ಸ್ನಾನಂ ಕೀರ್ತಿಮಜ್ಜ್ಜ್ಞಾತಂ ಸರ್ವದೇವನಿವಾಸತಃ ..
ತತ್ರಸ್ಥಂ ಶಂಕರಃ ಪ್ರಾಚೀಂ ದೇವಾಸುರಮುನಿಸ್ತುತಃ .
ನಿವಸನ್ ತತ್ರವೈಕ್ಲೇಶಾತ್ಸರ್ವಸ್ಮಾನ್ಮುಚ್ಯತೇಜನಃ .
.. ಕುಬ್ಜೇಶ್ವವರಾದಿತೀರ್ಥವರ್ಣನಂ ..

ಕುಬ್ಜೇಶ್ವರಂ ಯದಾ ಜ್ಞಾತಂ ಸರ್ವಕಾಮಫಲಪ್ರದಂ .

ತತ್ರ ತೀರೇ ನರಸ್ಸ್ನಾತ್ವಾ ದೃಷ್ಟ್ವಾ ಕುಬ್ಜೇಶ್ವರಂ ಹರಂ ..

ಮುಚ್ಯತೇ ಸರ್ವಪಾಪೇಭ್ಯಃ ಶರ್ವಲೋಕಂ ಸಗಚ್ಛತಿ .

ಮಹಾತೀರ್ಥಂ ತತಃಪೂರ್ವಂ ಬಾಹುಮಾತ್ರಪ್ರಮಾಣತಃ .
ಶುಕ್ಲೀಭವಂತಿ ವಿನ್ಯಸ್ತಾ ಯತ್ರ ಕೃಷ್ಣಾಸ್ತಿಲಾಕ್ಷತಾಃ ..
ತತ್ರ ಸ್ನಾತ್ವಾ ತು ಯನ್ಮೌನೀ ನದೀಮಧ್ಯೇ ಸುಧೀರ್ನರಃ .
ದೇವಾನ್ ಪಶ್ಯತ್ಯಸೌ ಸರ್ವಾನ್ಪ್ರತ್ಯೇಕಂ ದಿವ್ಯಚಕ್ಷುಷಾ ..

ಮಹತ್ಕ್ಷೇತ್ರಂ ನದೀಸಂಗಃ ತತ್ರ ಸ್ನಾನಂ ಮಹಾಫಲಂ .

ಮಾಸಂ ಸ್ನಾತ್ವಾ ತು ತತ್ತೀರ್ಥೇ ಬ್ರಹ್ಮಹತ್ಯಾಂ ವ್ಯಪೋಹತಿ ..

ತತೋಘಹಾರೀ ಸಂಗಸ್ಸ್ಯಾತ್ಸರ್ವಜನ್ಮಾಘನಾಶನಂ .

ಪ್ರಾಯಶ್ಚಿತ್ತಾರ್ಥಿನಾಂ ತದ್ಧಿ ಪರಮಂ ಶರಣಂ ವಿದುಃ ..
ತತ್ರ ಸಂಗೇ ದ್ವಿಸ್ಸ್ನಾತ್ವಾ ಗಾಯತ್ರೀಂ ಲಕ್ಷಸಂಖ್ಯಯಾ .

ಜಪನ್ ಕಾಮಾನವಾಪ್ನೋತಿ ಮುಕ್ತಿಂ ಚಾಥ ನ ಸಂಶಯಃ ..
ಸಪ್ತಸಾಗರಸಂಗಸ್ತು ತತಸ್ತೀರ್ಥಂ ಸುದುರ್ಲಭಂ .

ಯತ್ರ ದೇವೀಂ ಸ್ವಯಂ ದ್ರಷ್ಟುಮಾಗತಾಸ್ಸಪ್ತಸಾಗರಾಃ ..
ಸಮಸ್ತಸಾಗರಸ್ನಾನಫಲಂ ತತ್ಸ್ನಾನತೋ ಭವೇತ್ .

ತತ್ರೈವಪರ್ವಣಿ ಸ್ನಾತ್ವಾ ಪ್ರಾಪ್ನೋತಿ ಪರಮಂ ಪದಂ ..

ಅಪವರ್ಗಫಲಂ ತೇಸ್ಯುರ್ವರ್ಜಯಿತ್ವೇತರಾರ್ಥಿತಾಂ .

ವೀತರಾಗೋನಿರಾಹಾರಸ್ತಪಸ್ತೇಪೇತ್ರ ಕೌಶಿಕಃ .
ಕೌಶಿಕೀ ಯತ್ರ ಸಂಯುಕ್ತೋ ಕೃಷ್ಣಯಾ ಸರಿದುತ್ತಮಾ ..

ತತ್ಸ್ನಾನಂ ಕೌಶಿಕಂ ಜ್ಞೇಯಮಚಿರಾನ್ಮುಕ್ತಿಸಾಧನಂ .

ಯಾ ಗತಿರ್ಯೋಗಯುಕ್ತಾನಾಂ ಮುನೀನಾಮೂರ್ಧ್ವರೇತಸಾಂ .

ಸಾ ಗತಿಸ್ಸರ್ವಜಂತೂನಾಂ ಕೃಷ್ಣಾತೀರನಿವಾಸಿನಾಂ ..

ಯಾ ಗತಿರ್ಯಾಗಯುಕ್ತಸ್ಯ ವಾರಾಣಸ್ಯಾಂ ಮೃತಸ್ಯ ಚ .

ಸಾ ಗತಿಸ್ಸ್ನಾನಮಾತ್ರೇಣ ಕೃಷ್ಣಾಯಾಂ ಹರಿವಾಸರೇ ..

ಕೃಷ್ಣಾತರಂಗಸಂಭೂತಪವನಸ್ಪರ್ಶಮಾತ್ರತಃ .
ನಿರ್ಧೂತಪಾತಕಾಸ್ಸರ್ವೇ ಜನಾ ವಿಷ್ಣುಪದಂಯಯುಃ ..
ತತಸ್ಸಪ್ತಕುಲೋದ್ಧಾರಂ ಪ್ರಾಹ ಸ್ಕಂದೋ ಮಹಾಮತಿಃ .
ತತ್ರ ಸ್ನಾತ್ವಾ ತಮಭ್ಯರ್ಚ್ಯ ನದೀಮಧ್ಯಗತಂ ಹರಂ ..

ತಾರಯೇತ್ಸಪ್ತ ವೈ ಪೂರ್ವಾನ್ ತಾರಯೇತ್ಸಪ್ತ ಚಾಪರಾನ್ .

ತತಸ್ಸಪ್ತಕುಲೋದ್ಧಾರಂ ತೀರ್ಥಮೇತತ್ಪ್ರಚಕ್ಷತೇ .

ಶೌನಕಸ್ಯ ಮಖಂಯತ್ರ ಪ್ರಾಪ್ತಾ ವಿಗ್ರಹಿಣಸ್ಸುರಾಃ .
ಕುಲಮುದ್ಧಾರ್ಯತೇ ಯತ್ರ ತತ್ತೀರ್ಥಂ ಕುಲತಾರಕಂ .

ತತ್ರ ಸ್ನಾತ್ವಾ ಸ್ವಯಂಭೂತಂ ಶಂಭುಭೂಮಿವಿಧಾರಕಂ ..

ಅರ್ಚಯಿತ್ವಾ ಸಮಾಪ್ನೋತಿ ಗತಿಮತ್ಯಂತದುರ್ಲಭಾಂ .

ತತಶ್ಚ ಭಾರತಂ ತೀರ್ಥಂ ಚಕ್ರೇ ಯತ್ರ ಮಖಂ ದ್ವಿಜಾಃ ..
ದೌಷ್ಯಂತಿರ್ಭರತಸ್ತತ್ರ ಸ್ನಾನಾಲ್ಲಕ್ಷ್ಮೀಪ್ರವರ್ಧನಂ .

ತತಃಪೂರ್ವಮುಖೇ ತಸ್ಯ ಸ್ಥಾನಂ ಮುನಿಗಣೈರ್ವೃತಂ ..

ಯೈರದೃಷ್ಟಾ ಪುನಃ ಕೃಷ್ಣಾ ತಸ್ಥೌ ತದ್ಗತಗೌಃ ಕ್ಷಣಂ .

ತತಸ್ತೇ ಮುನಯೋ ದ್ರಷ್ಟುಂ ಜಗನ್ಮಾಯಾಂ ಉಪಾಗತಾಃ .
ಮಧುವೃಕ್ಷವಿತಾನಾನಿ ಗೃಹೀತ್ವಾರ್ಚಯಿತುಂ ಯಯುಃ ..
ತೇಽನ್ಯೋನ್ಯಮೂಚುಃ ಪ್ರತ್ಯಕ್ಷಮದೃಷ್ಟ್ವಾಸ್ಯಾಸ್ತನುಂ ಶುಭಾಂ .

ಪೂಜಯಾಮಃ ಕಥಂ ದೇವೀಮಿತಿ ತಾಂ ತುಷ್ಟುವುರ್ಮುದಾ ..

ಋಷಯಊಚುಃ .
ತ್ವಂ ಭಕ್ತವತ್ಸಲೇತ್ಯೇವಂ ಸರ್ವಲೋಕೇಷು ಗೀಯಸೇ .

ಭಕ್ತ್ಯಾಸಮುಪಯಾತಾನಾಂ ವ್ರಜನೋ ದೃಷ್ಟಿಗೋಚರಂ ..

ಸಸಂಭ್ರಮಾಗತಾಹ್ಯತ್ರ ಯತ್ತಿಷ್ಠಸ್ಯಾಶ್ರಮಾಂತಿಕೇ .

ತದ್ವಿಜಾಶ್ರಮರಕ್ಷಾರ್ಥಮಹೋಬ್ರಹ್ಮಣ್ಯತಾ ತವ ..

ಜಗದ್ಧಿತಾಮೃತಮಯೀ ಸಾಕ್ಷಾದ್ರತ್ನಾಂಬುಮಯ್ಯಸಿ .

ಅಪಿ ಚಾಮರತಾಂ ಯಾಂತಿ ಮರ್ತ್ಯಾಸ್ತ್ವತ್ಸೇವಕಾಸ್ತತಃ ..
ಸುರೇಭ್ಯಃ ಕಲಶೇನೈವಮಿತಂ ಧಾತಾಮೃತಂ ದದೌ .

ಮರ್ತ್ಯೇಭ್ಯಸ್ತ್ವತಿ ಕಾರುಣ್ಯಾತ್ತ್ವಂ ಮಹಾಮೃತವಾಹಿನೀ ..

ಧರ್ಮಾರ್ಥಿನಾಂ ಮುಮುಕ್ಷೂಣಾಂ ಅರ್ಥಕಾಮಾವಪೀಚ್ಛತಾಂ .

ಸುಖೋಪಾಯಪದಂ ತ್ವಂ ಹಿ ಸರ್ವೇ ತೇನೈವ ಕಲ್ಪಿತಾಃ ..
ಶರಣಂ ಸರ್ವವರ್ಣಾನಾಂ ಸಮಸ್ತಾಶ್ರಮಿಣಾಮಪಿ .

ಸರ್ವಜೀವಶರಣ್ಯಾಂ ತ್ವಾಂ ಕೇಮರ್ತ್ಯಾನೋಪಯಾಂತ್ಯಹೋ ..

ಹಂಸಾ ನ ಕೇವಲಮಮೀ ಜಲಕಾಂಕ್ಷಿಣ
ಸ್ತ್ವಾಮಾಯಾಂತಿ ದೂರಗಹನಾದ್ಭುವಿ ತೋಯಕಾಮಾಃ .
ಆಯಾಂತ್ಯಹೋ ಪರಮಹಂಸ ವರಾಶ್ಚದೇವಿ
ತ್ಯಕ್ತಸ್ಪೃಹಾಃ ಅಪಿ ಸುಖಾದಿಷುಮೋಕ್ಷಕಾಮಾಃ ..
ಜಂತೂನಾಮಖಿಲಾಘಘ್ನೀ ಪ್ರಯಾಣಂ ತು ಪದೇ ಪದೇ .

ಜ್ಯೋತಿಷ್ಟೋಮಫಲಂ ದದ್ಯಾದ್ಯತಸ್ವಾಂ ನೋಪಯಾಂತ್ಯಹೋ ..

ಯದ್ಯಪ್ಯೇಕದಿನೇ ಸಮ್ಯಕ್ತ್ವತ್ತೀರೇನುಷ್ಠಿತಂ ಜನೈಃ .
ಸ್ವಕರ್ಮಭಕ್ತ್ಯಾಸತತಮಚ್ಛಿದ್ರಂ ತೈಃ ಕೃತಂ ಭವೇತ್ ..

ಬ್ರಹ್ಮವರ್ಚಸಕಾಮಾಸ್ತ್ವಾಮರ್ಥವಿದ್ಯಾರ್ಥಿನಸ್ತಥಾ .

ಆಯಾಂತಿ ವಿಪ್ರಾಭೂಪಾಶ್ಚ ತೇಜೋರಾಜ್ಯಜಯಾರ್ಥಿನಃ ..
ಧನಧಾನ್ಯಾರ್ಥಿನೋ ವೈಶ್ಯಾ ಅನ್ಯೇಚೋಚ್ಚಾವಚಾ ಜನಾಃ .
ಸ್ವರ್ಗಕಾಮಾಖಿಲಾದ್ಯರ್ಥಂ ಕೃತಾರ್ಥಾಸ್ತ್ವಾಂ ವ್ರಜಂತಿ ತತ್ ..

ದೇವದೈತ್ಯಾಪ್ಸರಸ್ಸಿದ್ಧಾ ನಾಗಗಂಧರ್ವಕಿನ್ನರಾಃ .
ಸ್ವಸ್ವಕಾಮಾರ್ಥಮಾಯಾಂತಿ ತ್ವಾಮೇವಜನನೀಮಿವ ..

ತ್ವನ್ಮೂರ್ತಿರ್ಧವಲಾದೀರ್ಘಾಕುಟಿಲಾಭಾತಿ ದೂರತಃ .
ಆಗತಸ್ಯಭುವಂದ್ರಷ್ಟುಂ ಶೇಷಸ್ಯೇವಾಕೃತಿಶ್ಶುಭಾ ..

ಯಸ್ಯಾಸ್ತು ಮಾಹಾತ್ಮ್ಯಮಹೋ ಶಿವೋಽಪಿ ನ ಸರ್ವಮೇತಾವದಿತಿ ಬ್ರವೀತಿ .

ಸಂಕ್ಷಿಪ್ತಮೇವೇತ್ಯವದದ್ಗುಹಾಯ ತಾಂ ತ್ವಾಂ ನಮೋ ದೇವಿ ಕಥಂ ಮನುಷ್ಯಾಃ ..
ಏವಂ ಸದಾನಂದಗುಣಾಂ ವರೇಣ್ಯಾಮನಂತಮೂರ್ತಿಂ ಶರಣಂ ಗತಾ ಸ್ಮಃ .
ಗೃಹಾಣಪೂಜಾಂ ಸ್ವತನುಂ ಪ್ರಸನ್ನಾಂ ಪ್ರದರ್ಶಯೋರ್ವ್ಯಾಂಕುರು ನಃ ಕೃತಾರ್ಥಾನ್
..

ನಾರದ ಉವಾಚ .

ಏವಂ ಸಂಸ್ತೂಯಮಾನಾಸಾ ಜಲಮಧ್ಯಾತ್ಸಮುದ್ಗತಾ .

ಪ್ರಸನ್ನಮೂರ್ತಿರ್ದಿವ್ಯಾಂಗೀ ದ್ಯೋತಯಂತೀ ದಿಶೋ ದಶ ..

ಶಂಖಚಕ್ರಗದಾಪದ್ಮಧಾರಿಣೀಂ ಪರಮೇಶ್ವರೀಂ .

ದೃಷ್ಟ್ವಾ ಜಯಜಯೈತ್ಯುಚ್ಚೈಸ್ತುವಂತಃ ಪ್ರಣತಾ ಮುಹುಃ ..
ತತಸ್ತೈರರ್ಪಿತಾಂ ಪೂಜಾಂ ಗೃಹೀತ್ವಾ ಪ್ರಣಯಾ .

ಚ್ಛುಭಾಂ ದಿಷ್ಟಮಿಷ್ಟಂ ವರಂ ತೇಷಾಂ ದದೌ ದೇವೀ ಪೃಥಕ್ಪೃಥಕ್ ..

ಸಬಾಲವೃದ್ಧಸ್ತ್ರೀಕೈಸ್ತೈರದೃಷ್ಟಾರ್ಧಿಭಿರಾಶ್ರಯೇ ಚಿರಂ .

ನಾನಾವರಾನ್ ದತ್ವಾ ಯಯೌ ಪ್ರೀತ್ಯಾ ಪ್ರಸಾದಿತಾ ..

ತತಸ್ತನ್ಮಧ್ಯತಃ ಕೃತ್ವಾ ದ್ವಿಧಾ ಯಾತಾ ಮಹಾನದೀ .

ಸಂಯುಕ್ತಾ ಪಾವನೀಯಸ್ಮಾದಾಶ್ರಮಸ್ಥೈಸ್ತಥಾಸ್ಥಿತಂ ..

ಮಧ್ವಾದಿವಸ್ತುಭಿರ್ಯಸ್ಮಾತ್ಪೂಜಿತಾತೈರ್ಮಹಾನದೀ .

ತಸ್ಮಾನ್ಮಧುಪುರಂ ನಾಮ ತತ್ತೀರ್ಥಂ ಪರಮಂ ವಿದುಃ ..
ತತ್ರ ತೀರ್ಥೇ ನರಾಸ್ಸ್ನಾತ್ವಾ ಯಜ್ಞಾನಾಂ ತಪಸಃ ಫಲಂ .

ಸರ್ವೇಷಾಂ ಪ್ರಾಪ್ನುಯುಸ್ಸದ್ಯೋ ದೇವೀ ಚಾಸ್ಯ ವರಪ್ರದಾ ..

ತಯೋಃ ಪ್ರವಾಹಯೋಸ್ಸಂಗಃ ತೀರ್ಥಮುತ್ತರತಶ್ಶುಭಂ .

ದೇವಹ್ರದಂ ನಾಮಯತ್ರ ಜಲಕ್ರೀಡಾರತಾಸ್ಸುರಾಃ ..
ಮಾಸಂ ತು ನಿಯತಸ್ತತ್ರ ವಸನ್ ಪಶ್ಯೇತ್ಸುರಾಂಗನಾಃ .
ತಾಭಿಃ ಕ್ರೀಡತಿ ಕಾಮೀ ಚೇದಕಾಮೋ ಮುಕ್ತಿಮಾಪ್ನುಯಾತ್ ..

ಕಂಕೋ ನಾಮಮುನಿಸ್ತತ್ರ ಗಾಯತ್ರ್ಯೈವಾರ್ಚಯನ್ ಹರಿಂ .

ಸಿದ್ಧಿಂ ಸಂಪ್ರಾಪ್ತವಾಂಸ್ತೇನ ಕಂಕತೀರ್ಥಮುದಾಹೃತಂ ..

ತತ್ರಾಶ್ಚರ್ಯಂ ಕ್ಷಣಂ ವೃದ್ಧಾಃ ಪೂರ್ವಂ ತೇ ಮುಚ್ಯತೇ ಪುನಃ .
ಯೋಗಾಭ್ಯಾಸಪರಾ ತಸ್ಥುಃ ತತ್ಸ್ಥಾನಂಯೋಗಸಿದ್ಧಿದಂ ..

ಶೂರ್ಪಾರಕಾಖ್ಯಂ ತತ್ರೈವ ಸರ್ವತೀರ್ಥೋತ್ತಮೋತ್ತಮಂ .

ತತ್ರಾದ್ಯಾಪಿ ಜಗನ್ನಾಥಃ ಪ್ರಾತರ್ವಸತಿ ಭಾರ್ಗವ ..

ಅಸ್ಯಾಮಾಹಾತ್ಮ್ಯಮತುಲಂ ವಕ್ತುಂ ವರ್ಷಶತೈರಪಿ .

ನ ಶಕ್ಯಂ ತದ್ಧಿ ಪರಮಂ ಗುಹ್ಯಂ ಪ್ರಾಕ್ಸರ್ವಸಿದ್ಧಿದಂ ..

ಜಂಬೂತೀರ್ಥಂ ತತಃ ಪೂರ್ವಂ ಸಿದ್ಧಿಂ ಯತ್ರ ಸ ಜಾಂಬವಾನ್ .

ಜಂಬೂವೃಕ್ಷಕದಂಬಸ್ತು ಜಂಬೂಸ್ಥಾನಂ ಸಮುಚ್ಯತೇ ..

ಜಂಬೂತೀರ್ಥೇ ಬುಧಸ್ಸ್ನಾತ್ವಾ ದೃಷ್ಟ್ವಾ ತತ್ರ ಚ ಶಂಕರಂ .

ಸರ್ವಪಾಪವಿನಿರ್ಮುಕ್ತೋ ಬ್ರಹ್ಮಲೋಕೇ ಮಹೀಯತೇ ..

ತತಶ್ಚ ಶತಲಿಂಗಸ್ಯ ಸಂಗಮೋ ಮುಕ್ತಿದಃ ಸ್ಮೃತಃ .
ಕ್ರೌಂಚತೀರ್ಥಂ ತತೋ ಯತ್ರ ಸಿದ್ಧಿಂ ಕ್ರೌಂಚಮುನಿರ್ಯಯೌ ..

ಯಜ್ಞವಾಟಂ ತತಃಪೂರ್ವಂ ವಿದುರಸ್ಯ ಮಹಾತ್ಮನಃ .
ತತ್ರ ಸ್ನಾತ್ವಾ ನರೋ ಭಕ್ತ್ಯಾ ಹ್ಯಶ್ವಮೇಧಫಲಂ ಲಭೇತ್ ..

ತತಶ್ಚ ಷಣ್ಮುಖಸ್ಸಾಕ್ಷಾತ್ಕೃಷ್ಣಾಂ ದ್ರಷ್ಟುಮುಪಾಯಯೌ .

ಗೌರೀ ಪಶ್ಚಾದ್ಯಯೌ ತತ್ರ ಪುತ್ರಸಂದರ್ಶನಾರ್ಥಿನೀ ..

ಸ್ವಯಂಭೂಶ್ಶಂಕರಶ್ಚಾಪಿ ತತ್ರ ಸನ್ನಿಹಿತಸ್ತದಾ .

ವಿನಾಯಕಶ್ಚತತ್ಸ್ನೇಹಾತ್ಸಮಾಯಾತೋ ಗಣೈಸ್ಸಹ ..

ತತ್ರೈವ ಸನ್ನಿಧಿಂ ಚಕ್ರುಸ್ಸರ್ವೇ ತೇ ಸ್ಥಾನಗೌರವಾತ್ ..

ತತ್ತೀರ್ಥಂ ಸರ್ವಪಾಪಘ್ನಂ ಸರ್ವಸಿದ್ಧಿಪ್ರದಂ ತಥಾ .

ಕುಮಾರಸ್ಯ ಪ್ರಿಯಂ ಸ್ಥಾನಂ ಸದಾ ಸರ್ವಗತಸ್ಯ ಚ ..

ಪಾಪಾನ್ಯತ್ರಾಶು ನಶ್ಯಂತಿ ಮಹಾಪಾತಕಜಾನ್ಯಪಿ .

ಇಂದ್ರತ್ವಾದ್ಯಾಶ್ಚ ಸಿದ್ಧ್ಯಂತಿ ಕಾಮಾನ್ಮುಕ್ತಿಶ್ಚಸತ್ತಮಾಃ ..
ತತ್ರಸ್ನಾತ್ವಾರ್ಚಯೇಚ್ಛಂಭುಂ ದೇವಂ ಸ್ಕಂದಂ ಗಣೇಶ್ವರಂ .

ಸರ್ವಪಾಪವಿನಿರ್ಮುಕ್ತೋ ಗಣೈಶ್ವರ್ಯಂ ಪ್ರಪದ್ಯತೇ ..

ತತ್ರ ಕಾರ್ತೀಕಮಾಸೇ ತು ವಸನ್ಮುಕ್ತಿಮವಾಪ್ನುಯಾತ್ .

ಮಾಘೇ ತು ಶಿವಸಾಯುಜ್ಯಂ ಸ್ನಾತ್ವಾ ಪ್ರಾಗುದಯಾದ್ರವೇಃ ..
ಕಾರ್ತಿಕ್ಯಾಂ ಕೃತ್ತಿಕಾಯೋಗೇ ಯಃ ಕುರ್ಯಾತ್ಸ್ವಾಮಿದರ್ಶನಂ .

ಸಪ್ತಜನ್ಮಭವೇದ್ವಿಪ್ರೋ ಧನಾಢ್ಯೋ ವೇದಪಾರಗಃ ..

ಸಕೃದ್ಯದ್ವಾ ಕದಾಚಿದ್ವಾ ಸ್ನಾತ್ವಾ ತಂ ಪ್ರಣಮೇನ್ಮಹಾನ್ .

ಬ್ರಾಹ್ಮಣೋ ಜಾಯತೇ ನ್ಯಸ್ಮಿನ್ ಜನ್ಮನ್ಯಘಯುತೋಽಪಿ ಸನ್ ..

ಜಪಸ್ತಪಸ್ತಥಾ ದಾನಂ ಹೋಮಶ್ಚಾಥ ತಿಲೋದಕಂ .

ತತ್ರಾಕ್ಷಯಫಲಂ ವಿಪ್ರಾಸ್ತತ್ತೀರ್ಥಂ ಹ್ಯುತ್ತಮಂ ಭುವಿ ..

ಆದಿತ್ಯಹೃದಯಂ ನಾಮ ತೀರ್ಥಂ ಗುಹ್ಯತಮಂ ತತಃ .
ತತ್ರ ಸ್ನಾತ್ವಾ ಸಮಭ್ಯರ್ಚ್ಯ ನದೀಮಧ್ಯಗತಂ ರವಿಂ ..

ಸರ್ವಪಾಪವಿಶುದ್ಧಾತ್ಮಾ ಭಿತ್ವಾ ಚಂಡಾಂಶುಮಂಡಲಂ .

ಪ್ರಯಾತಿ ಪರಮಂ ಸ್ಥಾನಂ ಯದ್ಗತ್ವಾ ನ ನಿವರ್ತತೇ ..

ಅಷ್ಟಕಾಯಾಸ್ತತಸ್ಸಂಗಂ ಸರ್ವಪಾಪಹರಂ ಶುಭಂ .

ಸ್ವಯಂಭೂಶ್ಶಂಕರಸ್ತತ್ರಸರ್ವಧಾ ಭಕ್ತವತ್ಸಲಃ ..
ವಾಲ್ಮೀಕಂ ತು ತತಃ ಪೂರ್ವಂಯತ್ರಾಸ್ತೇ ತಪಸಾ ಪುರಾ .

ವಿಷ್ಣುಮಾರಾಧ್ಯನ್ನಚಿರಾಲ್ಲೇಭೇಽಭೀಷ್ಟಾನ್ ಪರಾನ್ವರಾನ್ ..

ಸರ್ವಜ್ಞತ್ವಂ ಕವಿತ್ವಂ ಚ ಮುಕ್ತಿಂ ಚಾಂತೇ ಮುನೀಶ್ವರಾಃ .
ತತ್ರ ಸ್ನಾತ್ವಾ ನರೋ ಭಕ್ತ್ಯಾ ಪ್ರಜ್ಞಾಂ ಮೇಧಾಂ ವಿದಂತಿ ಚ ..

ಪುರತಸ್ತಸ್ಯ ವೈ ತೀರ್ಥಂ ಸಿದ್ಧಿಹ್ರದಮುದಾಹೃತಂ .

ಯತ್ರ ಸೀತಾಂ ಸುತಾಂ ಲೇಭೇ ಲಕ್ಷ್ಮೀಮಾರಾಧ್ಯ ಮೈಥಿಲಃ ..
ತತ್ರ ಸ್ನಾತ್ವಾ ನರೋ ಭಕ್ತ್ಯಾ ನಾರೀ ವಾಯತಮಾನಸಾ .

ಸೌಭಾಗ್ಯಂ ಪರಮಂ ಲಬ್ಧ್ವಾ ಪ್ರಾಪ್ನೋತಿ ಪರಮಾಂ ಶ್ರಿಯಂ ..

ಮುದ್ಗಲಸ್ಯ ತತಸ್ತೀರ್ಥಂ ಪುಣ್ಯಂ ಸ್ಕಂದೇನ ಕೀರ್ತಿತಂ .

ತತ್ರ ಸ್ನಾತ್ವಾ ನರೋ ಭಕ್ತ್ಯಾ ಪೂತಸ್ಸ್ವಮರ್ಗವಾಪ್ನುಯಾತ್ ..

ತತಸ್ಸ್ಕಂದಪುರಂ ನಾಮ ತೀರ್ಥಸ್ನಾನಂ ಮಹಾಫಲಂ .

ಶಿಲಾಯಾಂ ದೃಶ್ಯತೇ ಯತ್ರ ಪುಣ್ಯಂ ರುದ್ರಪದದ್ವಯಂ ..

ಸರ್ವಪಾಪವಿನಿರ್ಮುಕ್ತೋ ರುದ್ರಲೋಕೇ ಮಹೀಯತೇ .

ಕುಮಾರಾಲಯಮಾರಭ್ಯ ಯಾವದೇತದ್ವಿಜೋತ್ತಮಾಃ ..
ಪೃಥುನಾಮಾನಿ ತೀರ್ಥಾನಾಂ ಪುಣ್ಯಾನಾಂ ಸಂತಿ ಕೋಟಯಃ .
ತೀರದ್ವಯೇ ತಥಾ ಮಧ್ಯೇ ಯತ್ರ ತತ್ರ ಪದೇ ಪದೇ ..

ಯತ್ಸ್ಪರ್ಶಪುಣ್ಯೋಹರಹಃ ಪ್ರವೃದ್ಧಂ ಪಾಪಂ ಜನಾನಾಂ ವಿಧುನೋತಿ ವಾಯುಃ .
ಧ್ವಾಂತಂ ಯಥಾರ್ಕೋ ದಯತಾಂ ವಿವೃದ್ಧಂ ಸವಿಸ್ತರಾದ್ವರ್ಣಯಿತುಂ ಕ ಈಶಃ ..
ಯದಂಬುಪಾನಮಧಿಕಂ ಸೋಮಪಾನಾದ್ವಿಜನ್ಮನಾಂ .

ಯತ್ತೀರೇ ವಸನಂ ಮುಕ್ತ್ಯೈ ಕೃಷ್ಣವೇಣೀಂ ನತೋಽಸ್ಮಿ ತಾಂ ..

ಇತಿ ಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಕೃಷ್ಣಾನದ್ಯುಭಯತಟತೀರ್ಥ-

ವರ್ಣನಂ ನಾಮ ಪಂಚಮೋಧ್ಯಾಯಃ ..

ತ್ರಯೋದಶತೀರ್ಥಪ್ರವಚನಘಟ್ಟಃ .
ನಾರದ ಉವಾಚ .

ತ್ರಯೋದಶಾಸ್ಯಾ ತೀರ್ಥಾನಿ ಕೃಷ್ಣಾಯಾ ದಕ್ಷಿಣೇ ತಟೇ .

ತ್ರಿಯೋಜನಾಂತರಸ್ಥಾನಿ ದುರ್ಲಭಾನ್ಯಮಹಾತ್ಮನಾಂ ..

ತೇಷಾಮಪಿಮಹಾತೀರ್ಥಂ ಸಂಗಮಾಖ್ಯಂ ವಿರಾಜತೇ .

ವ್ಯಕ್ತಾಮುಕ್ತಾವಲೀ ಮಧ್ಯೇ ಮಾಣಿಕ್ಯಮಿವ ಭಾಸುರಂ ..

ತೀರ್ಥಸ್ಯ ಶತಂ ಪಶ್ಚಾತ್ಪುರಸ್ತಾಚ್ಚದ್ವಿಜೋತ್ತಮಾಃ .
ಯೇಷಾಂ ಪ್ರಭಾವಮತುಲಂ ರಹಸಿ ಪ್ರಾಹ ಷಣ್ಮುಖಃ ..
ಯಸ್ತ್ರಯೋದಶತೀರ್ಥೇಷು ಸ್ನಾಯಾದಘಯುತೋ ಜನಃ .
ಸ್ವಯಮಿಚ್ಛಂತಿ ತಂ ಸ್ವಚ್ಛಂ ಧರ್ಮಕಾಮಾರ್ಥಸಂಪದಃ ..
ಯಸ್ತ್ರಯೋದಶತೀರ್ಥೇಷು ತ್ರಯೋದಶಜಲಾಂಜಲೀನ್ .

ದದ್ಯಾತ್ಪಿತೃಭ್ಯಸ್ತೇನೇಷ್ಟಾಸ್ತೇ ಯುಗಾನಿ ತ್ರಯೋದಶ ..

ಯೇಷಾಂ ಮಾಹಾತ್ಮ್ಯಮಾಶ್ಚರ್ಯಂ ಶಂಸಂತಿ ತ್ರಿದಶಾ ದಿವಿ .

ಪಿತೃಲೋಕೇ ಚ ಪಿತರಶ್ಶ್ರುತಮಾತ್ರಾಘನಾಶನಂ ..

ದೇವಾದ್ಯಾಃ ಪ್ರಾಯಶೋತ್ರೈವ ಸ್ನಾನದಾನಜಪಾದಿಭಿಃ .
ಲಬ್ಧವಂತೋ ನಿಜಾನ್ ಲೋಕಾನ್ಯಥಾಂತೇ ದಿವಿ ಕಾರಣಂ ..

ತತ್ಸ್ನಾನಮಾನುಲೋಮ್ಯೇನ ಪಾವನಂ ಸರ್ವಕಾಮದಂ .

ಅಪ್ಯೇತತ್ಪ್ರಾತಿಲೋಮ್ಯೇನ ಜೀವನ್ಮುಕ್ತಿಪ್ರದಂ ಶುಭಂ ..

ಗೋಪಾದತೀರ್ಥಮಾರಭ್ಯ ತತ್ರ ತತ್ರಾರ್ಚಯನ್ ಪಿತೄನ್ .

ಕರ್ಮಕ್ಷಯಾರ್ಥಂ ತೀರ್ಥೇಷು ಸ್ನಾತ್ವಾ ಧನ್ಯತರೋ ಭವೇತ್ ..

ವಿಪ್ರವ್ಯಾಧವೃಂತಾಂತಕಥನಂ .

ತತ್ರಾಪ್ಯುದಾಹರಂತೀಮಮಿತಿಹಾಸಂ ಪುರಾತನಂ .

ಪುರಾಭೂತ್ಸುಮತಿರ್ನಾಮ ಸಾಲಗ್ರಾಮೇ ದ್ವಿಜೋತ್ತಮಃ ..
ತತ್ಸುತಂ ಸೂತಿಕಾದೋಷಾಜ್ಜಾತಮಾತ್ರಂ ಜಹಾರ ಹ .

ನಿಶಾಚರ್ಯತರಂ ಪ್ರಾಪ್ಯ ಮಾಯಯಾ ಬಾಲಹಾರಿಕಾ ..

ಸಾ ಯಾಂತಿ ವಿಪಿನೇ ರಾತ್ರೌ ಭೀತಾ ದೃಷ್ಟ್ವಾ ತಪೋಧನಂ .

ಮಂತ್ರಿಣಂ ಭಸ್ಮದಿಗ್ಧಾಂಗಂ ತತ್ರೋತ್ಸೃಜ್ಯ ಶಿಶುಂ ಯಯೌ ..

ಅಥ ತಂ ದೇಶಮಾಯಾತೋ ದುರ್ಮುಖೋನಾಮ ಲುಬ್ಧಕಃ .
ದೃಷ್ಟ್ವಾ ಬಾಲಕಮಾದಾಯ ಹಠಾನ್ನಿನ್ಯೇ ಸ್ವಕಂ ಗೃಹಂ ..

ಕಾಲೇನ ವವೃಧೇ ಬಾಲೋ ಬಾಲಕೈರಭಿರಕ್ಷಿತಃ .
ತತ್ಸ್ವಭಾವಸ್ತದಾಚಾರೋಽಭೀರಾನ್ ಸೋಜನಯತ್ಸುತಾನ್ .

ಅಜ್ಞಾತಾತ್ಮಸ್ಥಿತಿಸ್ಸೋಥ ಕದಾಚಿನ್ಮೃಗಯಾಂ ಚರನ್ ..

ದಷ್ಟ್ವಾ ಚೋರೈರ್ವಧ್ಯಮಾನಂ ಕೃಪಯಾಮೋಚಯದ್ವಿಜಂ .

ರಕ್ಷಿತಸ್ತೇನ ವಿಪ್ರರ್ಷಿಃ ಕಣ್ವಾಖ್ಯೋ ನಾಮ ಸೋಬ್ರವೀತ್ .

ಕೋಸ್ಯಪ್ರತ್ಯುಪಕಾರಸ್ಸ್ಯಾದಿತಿ ದಧ್ಯೌ ಕ್ಷಣಂ ಸುಧೀಃ ..
ವಿಪ್ರವ್ಯಾಧಸ್ಯ ವೃತ್ತಾಂತಂ ವಿದಿತ್ವಾ ಸೋಽತಿವಿಸ್ಮಿತಃ .
ತ್ಯಜ ಭಾವಮಿಮಂ ಶೀಘ್ರಂ ಹತಸ್ಸ್ವಾಮೌಘವಿಚ್ಯುತಿಃ .
ಉಕ್ತ್ವೇತಿಪೂರ್ವಸ್ಮರಣಂ ದದೌ ಜ್ಞಾನಂ ಸದಾತ್ಮನಃ .
ಜ್ಞಾತ್ವಾ ಸೋಽಖಿಲವೃತ್ತಾಂತಂ ಸಹಸಾ ವ್ಯಾಕುಲೋಭವತ್ .

ಸಾಶ್ರುಭಿಃ ಪ್ಲಾವಿತೋ ಭೀತಸ್ತಂ ಪ್ರಣಮ್ಯಾಹ ಭೀತವತ್ .

ಸ್ವಾಮಿನ್ ಕಥಯ ಕಾರುಣ್ಯಾತ್ಕಾ ಮೇ ಸ್ಯಾದಿಹ ನಿಷ್ಕೃತಿಃ .
ಕಣ್ವ ಉವಾಚ ..

ಹೇ ವ್ಯಾಧಪುತ್ರ ಸಂತ್ಯೇತೇ ಪ್ರಾಯಶ್ಚಿತ್ತಂ ನ ಚ ಕ್ಷಮಂ .

ತಸ್ಮಾತ್ತ್ವಂ ತೀರ್ಥಚರಣೋ ಭವ ನಿರ್ಯಾಹಿ ಮಾ ಚಿರಂ ..

ಯದಲಭ್ಯಂ ಮಖೈರ್ದಾನೈಸ್ತಪಸ್ವಾಧ್ಯಾಯ ಸಂಯಮೈಃ .
ತಲ್ಲಭ್ಯಂ ಹಿ ಕ್ಷಣಾತ್ತೀರ್ಥೈರಚಿಂತ್ಯ ಮಹಿಮಾನ್ವಿತೈಃ ..
ತತ್ರಾಪ್ಯತಿರಹಸ್ಯಾನಿ ವಕ್ಷ್ಯೇ ತೀರ್ಥಾನಿಯೈರ್ಭವಾನ್ .

ಸದ್ಯ ಏವ ದಿವಂ ಪೂತಸ್ಸಶರೀರೋ ಗಮಿಷ್ಯಸಿ ..

ಅಸ್ತಿ ದಕ್ಷಿಣದಿಗ್ಭಾಗೇ ಕೃಷ್ಣಾಖ್ಯಾ ಸಹ್ಯಜಾ ನದೀ .

ತಸ್ಯಾ ಮಲಾಪಹಾರಿಣ್ಯಾ ಸಂಗಸ್ತ್ರೈಲೋಕ್ಯವಿಶ್ರುತಃ .
ತಸ್ಮಿನ್ ಪ್ರದೇಶೇ ತೀರ್ಥಾನಿ ಸುಪುಣ್ಯಾನಿ ತ್ರಯೋದಶ ..

ತತ್ಸಂಗಾತ್ಪರತಃ ಕ್ರೋಶೇ ಪ್ರಾಕ್ಕ್ರೋಶೇ ಸಂತಿ ತತ್ರ ವಾ .

ತೇಷು ಸ್ನಾತ್ವಾನುಲೋಮ್ಯೇನಮೋಕ್ಷ್ಯಸೇ ಸರ್ವಕಿಲ್ಬಿಷೈಃ ..
ಪ್ರಾತಿಲೋಮ್ಯೇನ ಬ್ರಹ್ಮೈವ ಜೀವನ್ಮುಕ್ತೋಭವಿಷ್ಯಸಿ .

ಇತ್ಯುಕ್ತ್ವಾನುಗ್ರಹಂ ತಸ್ಮಿನ್ ಕೃತ್ವಾ ದ್ರುತಗತಿಂ ಮುನಿಃ .
ಏಕಾಹೇನೈವ ತತ್ಸ್ನಾನಂ ಸಿದ್ಧ್ಯೇದಿತಿಯಥೋದಿತಂ .

ಮುನಿಂ ವ್ಯಾಧೋಥ ತಂ ನತ್ವಾ ತತ್ಪ್ರಸಾದಬಲಾದ್ದೃತಂ .

ಕೃಷ್ಣಾಂ ಪ್ರಾಪ್ಯಾತಿದೂರಸ್ಥಾಂ ಸ ತು ತೀರ್ಥೇಷು ತೇಷು ಚ ..

ಕ್ರಮಾತ್ಸ್ನಾತ್ವಾನುಲೋಮ್ಯೇನ ಪ್ರಾತಿಲೋಮ್ಯಮಗಾತ್ಪುನಃ .
ಶುಕ್ಲತೀರ್ಥೇ ತತಸ್ಸ್ನಾತ್ವಾ ವೀತಪಾಪಸ್ಸಮಾಹಿತಃ ..

ವಿಪ್ರವ್ಯಾಧೋಽಪಿ ಪೂತಾತ್ಮಾ ಸಶರೀರೋ ದಿವಂಯಯೌ .

ವಿಮಾನೇನಾರ್ಕವರ್ಣೇನ ಸುರಸ್ಥಿತೈಶ್ಚ ಸತ್ಕೃತಃ ..
ಅತೀತ್ಯ ಬ್ರಹ್ಮಣೋ ಲೋಕಂ ವಿಷ್ಣುಲೋಕಮಿತೋ ಗತಃ .
ತಚ್ಛ್ರುತ್ವಾ ತೀರ್ಥಮಾಹಾತ್ಮ್ಯಂ ಸಿದ್ಧಗಂಧರ್ವಚಾರಣಾಃ ..
ವಿಸ್ಮಯಂ ಪರಮಂ ಪ್ರಾಪುಃ ಪ್ರಶಶಂಸುರ್ಮಹಾನದೀಂ .

ನೈತಚ್ಚಿತ್ರಮಿತಿ ಪ್ರೋಚುಸ್ತತ್ವಜ್ಞಾಸ್ತು ಮಹರ್ಷಯಃ ..
ಕೃಷ್ಣಂ ಚ ಕೃಷ್ಣವೇಣೀಂ ಚ ಶ್ರಿತಾನಾಂ ಕಿನ್ನು ದುರ್ಲಭಂ .

ಶ್ರೀವೇಣೀಪ್ಲವನಾಯ ಭೂಮೌ ವಾಂಛಂತಿ ದೇವಾಃ ಖಲು ಮರ್ತ್ಯಜನ್ಮ .
ತಸ್ಯಾಃ ಪ್ರಭಾವಂ ಸಕಲಂ ಪ್ರವಕ್ತುಂ ಶಿವೋ ಹರಿರ್ವಾದಿಭವೋ ಗುಹೋ ವಾ ..

ಇತಿ ಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ವಿಪ್ರವ್ಯಾಧವೃತ್ತಾಂತೋ
ನಾಮ ಷಷ್ಠೋಧ್ಯಾಯಃ ..

ಗೋಪಾದತೀರ್ಥ ಮಾಹಾತ್ಮ್ಯಂ
ಋಷಯಊಚುಃ .
ಅಹೋಮಾಹಾತ್ಮ್ಯಮೇತೇಷಾಂ ತೀರ್ಥಾನಾಂ ವಿಸ್ಮಯಾವಹಂ .

ಸ್ವಾಮಿನ್ ಕಥಯ ನಾಮಾನಿ ತತ್ಪ್ರಭಾವಂ ಕ್ರಮಾದ್ವದ ..

ನಾರದ ಉವಾಚ .

ಪಶ್ಚಿಮೇ ಪ್ರಥಮಂ ತೀರ್ಥಂ ಗೋಪಾದಮಿತಿ ವಿಶ್ರುತಂ .

ತತ್ಸಹಸ್ರವಿಸ್ತಾರಬಹುಗೋಪಾದಚಿಹ್ನಿತಂ ..

ಮರ್ಯಾದಾರ್ಥಂ ಚ ತಸ್ಯ ಪ್ರಾಗ್ಗೋಪಾದಾಂತೇ ಶಿವಸ್ಸ್ಥಿತಃ .
ಲಿಂಗಭೂತಃ ಸ್ವಯಂಭೂತೋ ಗೋಪಾದೇಶೋಂಬಿಕಾಸುಹೃತ್ .

ಸುರಭಿಸ್ಸಾ ಜಗನ್ಮಾತಾ ಸಮಭ್ಯರ್ಚ್ಯ ಚ ಶಂಕರಂ .

ಗವಾಮೈಶ್ವರ್ಯಮಾಸಾದ್ಯ ತೀರ್ಥಸ್ಯಾಪಿ ದದೌ ವರಾನ್ .

ಕಾಮಧೇನುರುವಾಚ .

ಯೋತ್ರ ಸ್ನಾತ್ವಾ ನದೀಮಧ್ಯೇ ಗೋಪಾದೇಶಂ ಸ್ಪೃಶೇನ್ನರಃ .
ಗೋವಧಾನ್ಮುಚ್ಯತೇ ಘೋರಾದುಪವಾಸಾತ್ತ್ರಿಭಿರ್ದಿನೈಃ ..
ಲೋಕಾನಾಂ ಮಾತರೋ ಗಾವಸ್ತಾಸಾಂ ದ್ರೋಹಂ ಚರಂತಿಯೇ .

ನ ತೇಷಾಂ ನಿಷ್ಕೃತಿಃ ಕಾಚಿದ್ವಿನಾ ಗೋಪಾದಸೇವನಾತ್ ..

ತಾಡಯಂತಿ ಶಪಂ ತ್ವೇತಾಃ ಕ್ಲೇಶಯಂತ್ಯತಿಕರ್ಮಣಾ .

ನಿರುದ್ಧ್ಯಂತಿ ಭವೇತ್ತೇಷಾಮತ್ರ ಸ್ನಾನಂ ವಿಶೋಧನಂ ..

ಯೋತ್ರ ಸ್ನಾತ್ವಾರ್ಚಯೇಲ್ಲಿಂಗಂ ಮಾಸಮೇಕಂ ಜಿತೇಂದ್ರಿಯಃ .

ಇಹೈಶ್ವರ್ಯಂ ಸಮಾಯಾತಿ ಪ್ರೇತ್ಯ ಗೋಲೋಕಮಶ್ನುತೇ ..

ಸ್ವಪಿತೃಭ್ಯಸ್ತುಯೋ ದದ್ಯಾತ್ತಿಲಮಿಶ್ರಾನ್ ಜಲಾಂಜಲೀನ್ .

ಕಾಮಧೇನುರ್ದುಹೇತ್ತಾಂಸ್ತು ತೇಷಾಮಾಶಾಪ್ರಪೂರಣೀ ..

ನಾರದ ಉವಾಚ .

ಇತಿ ದತ್ವಾ ವರಾನ್ ದೇವೀ ಬಹೂನ್ ಸ್ವಂ ಗೋಕುಲಂ .

ಯಯೌ ಪರ್ವಸ್ವದ್ಯಾಪಿ ಚಾಯಾತಿ ತೇನೇದಂ ಗೋಪದಾಂಕಿತಂ ..

ತತ್ರ ತಾವನ್ಮಹಾಭಕ್ತ್ಯಾ ಸ್ನಾತ್ವಾಭ್ಯರ್ಚ್ಯ ಪಿತ್ರೂನ್ ಸುರಾನ್ .

ಶಿವಂ ತತೋ ನಮಸ್ಕುರ್ಯಾದೇಭ್ಯೋ ಮಂತ್ರಮಿಮಂ ಜಪೇತ್ ..

ನಮೋ ಗೋಭ್ಯಃ ಶ್ರೀಮತೀಭ್ಯಸ್ಸೈರಭೇಯೀಭ್ಯ ಏವ ಚ .

ನಮೋ ಬ್ರಹ್ಮಪ್ರಸೂತಾಭ್ಯಃ ಪುತ್ರೀಭ್ಯೋಽಪಿ ನಮೋ ನಮಃ ..
ಏವಂ ಕೃತ್ವಾ ಸಕೃನ್ಮರ್ತ್ಯಃ ಪೂತೋ ಬ್ರಹ್ಮಪದಂಯಯೌ .

ಶೃತ್ವೈತದ್ದೂರಸಂಸ್ಥೋಽಪಿ ಗೋಪ್ರದಾನಫಲಂ ಲಭೇತ್ ..

ಶೃಣುಯಾತ್ತಚ್ಚಮಾಹಾತ್ಮ್ಯಂ ತದ್ಗೃಹೇ ಸಂಪದಸ್ಸದಾ .

ನ ಕ್ಷೀಯಂತೇ ಚ ಚತ್ವಾರಿ ಕ್ಷೀರಂ ದಧಿ ಘೃತಂ ಮಧು ..
ಇತಿ ಶ್ರೀ ಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಗೋಪಾದತೀರ್ಥ ವೈಭವಂ
ನಾಮ ಸಪ್ತಮೋಽಧ್ಯಾಯಃ ..

ಅನಂತತೀರ್ಥ ಮಾಹಾತ್ಮ್ಯಂ
ನಾರದ ಉವಾಚ .

ತಸ್ಮಾತ್ಪೂರ್ವಮನಂತಾಖ್ಯಂ ಪಂಚಾಶದ್ಧನುರಾಯುತಂ .

ತೀರ್ಥಂ ಯಾವತ್ಸರಿನ್ಮಧ್ಯೇಲಿಂಗಂ ಶೇಷಫಣಾನ್ವಿತಂ ..

ತತ್ರಾನಂತಸ್ತಪಸ್ತೇಪೇ ಕಾದ್ರವೇಯೋ ಮಹಾಮತಿಃ .
ಉರಗೋ ಗರುಡಾದ್ಭೀತೋ ಹರೇಹರಹರೇತಿ ಚ ..

ಅಥ ಕಾಲೇನ ಸುಪ್ರೀತೌ ಯಶ್ಶೌರಿರ್ಜಗತಾಂಪತಿಃ .
ಸಮಾಗಮ್ಯಾಭಯಂ ದತ್ವಾ ತಂ ಚಕ್ರಾತೇ ಮಹಾಮತಿಂ ..

ಶಯ್ಯಾಭವ ಮಮೇತ್ಯುಕ್ತ್ವಾ ವಿಷ್ಣುಸ್ತಸ್ಯ ಫಣೇ ಸ್ಥಿತಃ .
ಉಪಾವಿಶತ್ಸುಖಂ ತಸ್ಮಿನ್ ದಯಯಾ ಸಹ ಶಂಭುನಾ ..

ಪ್ರಸನ್ನಪ್ರಭುಸಂಸ್ಪರ್ಶಾತ್ಸೋಽಪಿ ನಷ್ಟತಪಃಶ್ರಮಃ .
ಜಹರ್ಷ ಧನ್ಯತಾಂ ಯಾಮಿ ಪ್ರಸೀದ ಇತಿ ಚಾಬ್ರವೀತ್ ..

ತಾವದ್ಬ್ರಹ್ಮಾದಯೋ ದೇವಾ ವೇದಾಸ್ತೀರ್ಥಾನಿ ಚರ್ಷಯಃ .
ಸಮೇತ್ಯ ತುಷ್ಟುವುಸ್ಸರ್ವೇ ಹರ್ಷಾದ್ದೇವಂ ಫಣಸ್ಥಿತಂ ..

ಫಣಿಶಯ್ಯಾಸಮಾರೂಢಂ ಲಕ್ಷ್ಮೀಶಂ ಸಹ ಶಂಭುನಾ .

ಚಕ್ರುರ್ಮಹೋತ್ಸವಂ ಸಿದ್ಧಾಗಂಧರ್ವಾಃ ಪುಷ್ಪವರ್ಷಿಣಃ ..
ತತೋನಂತೋ ವರಾನ್ ವವ್ರೇ ದೇವಂ ದೇವೌಘಸನ್ನಿಧೌ .

ಮನ್ನಾಮ್ನೇದಂ ಭವೇತ್ತೀರ್ಥಮನಂತಂ ಸರ್ವಕಾಮದಂ ..

ತೀರ್ಥಾನಿ ಚಾಮರಾಣಾಂ ಚ ದೇವಾನಾಂ ಚ ತಥೈವ ಹಿ .

ಯೋಗಿನಾಂ ಚಾಪಿ ಕಲಯೋಮಮ ಚಾಸ್ತ್ವತ್ರ ಸನ್ನಿಧೌ ..

ಶ್ರೀವಿಷ್ಣುರುವಾಚ .

ಅನಂತತೀರ್ಥಮಿತ್ಯೇತತ್ಕೀರ್ತ್ಯಂ ನಾಮ ಭವಿಷ್ಯತಿ .

ಸ್ನಾನದಾನಜಪಾದೀನಾಮನಂತಫಲದಂ ಸದಾ ..

ಅನಂತಸ್ತ್ವಮನಂತೋಹಮನಂತೋಯಂ ಸದಾಶಿವಃ .
ತೀರ್ಥಾನಿ ದೇವಾ ವೇದಾಶ್ಚ ಸರ್ವೇನಂತಾಃ ಸ್ಥಿತಾ ಇಹ ..

ಶ್ರೀಮಹಾದೇವ ಉವಾಚ .

ಯೋತ್ರ ಸ್ನಾತ್ವಾ ಫಣಸ್ಥಾನಂ ಸಮಧೀತೇ ಸ್ತುತಿಂ ಗವಾಂ .

ಅರ್ಚಯೇದ್ಗಣಪೋ ಭೂತ್ವಾ ಸ ಮಯಾ ಸಹಮೋದತೇ ..

ಬ್ರಹ್ಮಾದಿದೇವಾಃ
ಅಸ್ಮಾಕಂ ಸನ್ನಿಧಿಶ್ಚಾಸ್ತು ಸನ್ನಿಧೌ ದೇವದೇವಯೋಃ .
ಪ್ರಿಯಾಯ ನಾಗರಾಜಸ್ಯಯೋಭೂಚ್ಛಯ್ಯಾ ಜಗತ್ಪತೇಃ ..
ನಾರದ ಉವಾಚ .

ಇತ್ಥಂ ಸಂಭಾಷ್ಯ ತೇ ಸರ್ವೇ ತತ್ರೈವಾಂತರ್ದಧುಸ್ತದಾ .

ಸದಾ ಸನ್ನಿಹಿತಾಶ್ಚಾತ್ರ ತೇನೇದಂ ತೀರ್ಥಮುತ್ತಮಂ ..

ತದಾಪ್ರಭೃತಿ ಲೋಕಾನಾಂ ಜ್ಞಾಪನಾರ್ಥಂ ಜಲಾಂತಿಕೇ .

ಅದ್ಯಾಪಿ ದೃಶ್ಯತೇ ಲಿಂಗಂ ಫಣೇ ಹರಿಹರಾತ್ಮಕಂ ..

ಪಂಚಾನ್ಯಾನಿ ಚ ಲಿಂಗಾನಿ ಸಿದ್ಧವಂದ್ಯಾನಿ ಸಂತಿ ಹಿ .

ತತ್ರ ಪುಣ್ಯಾನಿ ದೃಶ್ಯಾನಿ ಶಿಲಾನಾಮಂತರಾಂತರೇ ..

ತತ್ರ ಸ್ನಾನಂ ಚ ದಾನಂ ಚ ತಪಶ್ಶ್ರಾದ್ಧಂ ತಿಲೋದಕಂ .

ಅನಂತಗುಣತಾಂ ಯಾತಿ ಸದಾನಂತಪ್ರಸಾದತಃ .
ತಸ್ಮಾತ್ಸ್ನಾತ್ವಾತಿನಿಯತೋ ಲಿಂಗಂ ಹರಿಹರಾತ್ಮಕಂ ..

ಶೇಷಂ ಚ ಭಕ್ತ್ಯಾ ಸಂಪೂಜ್ಯ ಪ್ರಣಮೇದ್ಯದಿ ವೈ ಜಪನ್ .

ಯೋನಂತೋ ಧರಣೀಂ ಧತ್ತೇಯೋನಂತಸ್ಯ ಫಣೇ ಸ್ಥಿತಃ ..
ಯೇನಂತಸ್ಥಾಶ್ಚ ವಿಶ್ವಾಂಸ್ತ್ರೀನನಂತಾನ್ ಪ್ರಣತೋಽಸ್ಮಿ ತಾನ್ .

ಏವಂ ಕೃತ್ವಾ ಸಕೃದ್ವಾಪಿ ಶಿವಲೋಕೇ ಮಹೀಯತೇ .

ಪಂಚಮ್ಯಾಂ ಕುರ್ವತಶ್ಚೈವ ನಾಸ್ತಿ ಸರ್ಪಭಯಂ ಕ್ವಚಿತ್ ..

ಕ್ಷೀರೇಣ ಸ್ನಪಯೇದ್ದೇವಂ ಪಂಚಮೀಷು ಚ ಪಂಚಸು .
ಯತ್ಕಾಮ್ಯತೇ ತದಾಪ್ನೋತಿ ನಿಷ್ಕಾಮಃ ಪರಮಂ ಪದಂ ..

ಆಶ್ಲೇಷಾ ಸು ಚತುರ್ದಶ್ಯಾಂ ಪಂಚಮ್ಯೇಕಾದಶೀಷು ಚ .

ಅಷ್ಟಮ್ಯಾಂ ಚೈವಯಃ ಸ್ನಾಯಾನ್ನಾಸ್ತಿ ತಸ್ಯೇಹ ದುರ್ಲಭಂ ..

ಯೋನಂತತೀರ್ಥಸ್ಯ ಶೃಣೋತಿ ದಿವ್ಯಂ ಮಾಹಾತ್ಮ್ಯಮೇತನ್ಮುನಿಸಂಘಗೀತಂ .

ಸ ಸರ್ವರೋಗಾದಿಭಯವ್ಯಪೇತಃ ಕುಲಾಭಿವೃದ್ಧಿಂ ಲಭತೇ ಯಶಶ್ಚ ..
ಇತಿ ಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಅನಂತತೀರ್ಥವರ್ಣನಂ
ನಾಮಾಷ್ಟಮೋಧ್ಯಾಯಃ ..

ಸೂರ್ಯತೀರ್ಥವರ್ಣನಂ
ನಾರದ ಉವಾಚ .

ಸೂರ್ಯತೀರ್ಥಂ ತತಃ ಪೂರ್ವಮಿತಿ ತೀರ್ಥವಿದೋ ವಿದುಃ .
ಧನುಶ್ಶತದ್ವಯಂಯಾವತ್ಸಿದ್ಧಿದಂ ಸಿದ್ಧಸೇವಿತಂ .

ತಸ್ಯ ಪಶ್ಚಿಮಮರ್ಯಾದಾಂ ಜ್ಞಾಪಯನ್ ಲಿಂಗರೂಪಧೃತ್ .

ಸೋಮೇಶ ಇತಿ ವಿಖ್ಯಾತೋ ನದೀಮಧ್ಯೇ ಶಿವಸ್ಥಿತಃ ..
ಮಹರ್ಷಿರ್ನೈಧೃವೋ ನಾಮ ತತ್ರ ತಪ್ತ್ವಾ ಮಹತ್ತಪಃ .
ಆರಾಧಯನ್ ಜಗತ್ಸೂತಿಂ ಸೂರ್ಯಂ ತುಷ್ಟಾವ ಭಕ್ತಿತಃ ..
ನೈಧೃವಃ
ನಮಸ್ಸವಿತ್ರೇ ವ್ಯಕ್ತಾಯಮೂರ್ತಯೇ ಪರಮಾತ್ಮನೇ .

ಸಂಧ್ಯಯೋಃ ಧ್ಯಾನಗಮ್ಯಾಯ ಶುದ್ಧಭಾಸಾಯತೇ ನಮಃ .
ಛಂದೋಮಯಾಯ ಸ್ವಚ್ಛಂದಚಾರಿಣೇ ಚಾರುರೋಚಿಷೇ .

ಬ್ರಹ್ಮಾಂಡಗೃಹದೀಪಾಯ ಸದಾ ಸತ್ಕರ್ಮಸಾಕ್ಷಿಣೇ .

ಚಕ್ಷುಷಾಂ ಚಕ್ಷುಷೇ ನಿತ್ಯಂ ನಮೋಽಪ್ರತಿಮತೇಜಸೇ ..

ತ್ವಮಾದಾಯ ರಸಂ ಭೂಮೇಃ ಕಾಲೇ ವಿಸೃಜಸಿ ಪ್ರಭೋ .

ಓಷಧೀಸ್ತ್ವಂ ತು ಪುಷ್ಣಾಸಿ ತಾಃ ಪುಷ್ಣಂತ್ಯಖಿಲಂ ಜಗತ್ .

ನ ಕೇವಲಂ ಪ್ರಪುಷ್ಣಾಸಿ ಕ್ಷೀಣಂ ಶಶಿನಮಾಗತಂ ..

ಕರೋಷಿ ಸರ್ವತಃ ಪೂರ್ಣಾನ್ ಭಕ್ತಾಂಶ್ಚಾಪಿ ಕೃತಾನತೀನ್ .

ತ್ವಂ ಪೂರಯಸಿಮರ್ತ್ಯಾನಾಂ ಜೀವನಾರ್ಥಂ ಜಲಾಶಯಾನ್ ..

ನಿಜಗೋಭಿರಮರ್ತ್ಯಾನಾಂ ಚಂದ್ರಾಖ್ಯಂ ಚಾಮೃತಂದದತ್ .

ಗ್ರಹನಕ್ಷತ್ರತಾರಕಾಚಕ್ರಂ ತ್ವಂ ಪುಷ್ಣಾಸ್ಯಕ್ಷರೈಶ್ಶುಭೈಃ ..

ಮಾಲಾಕಾರ ಇವಾಮ್ಲಾನಂ ಪುಷ್ಪರಾಶಿಮನುಕ್ಷಣಂ .

ತ್ವನ್ನಾಮವಿಭವಜ್ಞಾನಾಮಜ್ಞಾನಂ ತಿಮಿರಂಯಥಾ ..

ಯಥಾಶೋಷಯಸಿ ಗ್ರೀಷ್ಮೇ ತೃಣಾನಿ ದುರಿತಂ ತಥಾ .

ತ್ವಂ ಜಲಾಂಜಲಿಭಿಃ ಪೂಜ್ಯೋ ನಿತ್ಯಾಭ್ಯುದಯಶಾಲಿಭಿಃ ..
ತ್ವಂ ಭಕ್ತಾಂತ್ಸತ್ಸ್ವಭಾವೇನ ಕರೋಷಿ ಕರುಣಾನಿಧೇ .

ಬ್ರಹ್ಮಾದಿದೇವಾಸ್ಸಂಧ್ಯಾನು ಯತ್ಕುರ್ವಂತಿ ಜಲಾಂಜಲೀನ್ ..

ಯುಕ್ತಂ ತನ್ನಹಿ ಪೂಜಾದಿ ತೇಷಾಂ ತ್ವದುದಯಂ ವಿನಾ .

ಯಥಾ ಪ್ರತ್ಯಕ್ಷದೇವಸ್ತ್ವಮಾಗಮೈರೈವ ಬೋಧ್ಯಸೇ ..

ಆಯುರಾರೋಗ್ಯಲಕ್ಷ್ಮ್ಯಾದಿಪ್ರತ್ಯಕ್ಷಫಲದಸ್ತಥಾ .

ತ್ವಮೇವ ಚಕ್ಷುಶ್ಚಕ್ಷುಶ್ಚ ತೇಜಶ್ಚಾಪ್ಯುಪಕಾರಕಃ ..
ಬೋಧ್ಯಂ ಚ ಪರಮಾತ್ಮೇತಿ ತ್ವನ್ಮಯಂ ಸಕಲಂ ಜಗತ್ .

ಪ್ರಸೀದ ಸರ್ವಭೂತಾತ್ಮನ್ ಕಾಲಾತ್ಮನ್ ಸರ್ವತೋಮುಖ ..

ಜನ್ಮಮೃತ್ಯುಜರಾವ್ಯಾಧಿಸಂಸಾರಭಯನಾಶಕ ..

ನಾರದ ಉವಾಚ .

ಏವಂ ಸಂಸ್ತುವತಸ್ತಸ್ಯ ಭಗವಾನ್ ಭಕ್ತವತ್ಸಲಃ .
ದಿವ್ಯಾಕೃತಿಃ ಪುರಸ್ತಸ್ಥಾವಾಗತ್ಯ ನಿಜಮಂಡಲಾತ್ ..

ತಂ ದೃಷ್ಟ್ವಾ ಸಹಸಾ ದೇವಂ ಹೃಷ್ಟಮೂರ್ತಿಶ್ಚ ನೈಧೃವಃ .
ಪಪಾತ ದಂಡವದ್ಭೂಮೌ ಪ್ರಸೀದೇತಿ ವದನ್ಮುಹುಃ .
ತಮುತ್ಥಾಪ್ಯಾಹ ದೇವೇಶೋ ವರಂ ವರಯ ಸುವ್ರತ .

ಪ್ರೀತೋಽಸ್ಮಿ ಭಕ್ತ್ಯಾ ತಪಸಾ ಸ್ತೋತ್ರೇಣ ಚ ಮಹಾಮತೇ ..

ನೈಧೃವಃ
ತುಷ್ಟೋಽಸಿ ಯದಿ ಸರ್ವೇಶ ಸರ್ವರೋಗಹರೋ ಹ್ಯಸಿ .

ಜ್ಞಾನಭಕ್ತಿಂ ಚ ಮೇ ದೇಹಿ ಭವರೋಗಘ್ನಮೌಷಧಂ .

ಶ್ರೀಸೂರ್ಯನಾರಾಯಣಃ
ಯದುಕ್ತಂ ತತ್ತಥೈವಾಸ್ತು ಸ್ತೋತ್ರೇಣಾನೇನಯೋ ಹಿಮಾಂ .

ಭಕ್ತ್ಯಾ ಸ್ತೋಷ್ಯತಿ ತಸ್ಯಾಪಿ ಸ ಏವಾಸ್ತು ನರಃ ಪರಃ ..
ಸೂರ್ಯತೀರ್ಥಮಿತಿ ಖ್ಯಾತಿಮೇತತ್ತೀರ್ಥಂ ಗಮಿಷ್ಯತಿ .

ಯತ್ರ ಮದ್ರೋಚಿಷಾ ತಾಮ್ರಾ ದೃಶ್ಯಂತೇ ವೀಚಯೋಖಿಲಾಃ ..
ಯೋಽತ್ರ ಸ್ನಾತ್ವಾ ಸಮಭ್ಯರ್ಚ್ಯ ಸೋಮೇಶಂ ಮಾಂ ಚ ಭಕ್ತಿಮಾನ್ .

ನಮಸ್ಕುರ್ಯಾದ್ವರಸ್ತಸ್ಮೈ ಸೋಸ್ತು ಯಚ್ಚಾನ್ಯದೀಪ್ಸಿತಂ ..

ನಾರದ ಉವಾಚ ..

ಅನುಗೃಹ್ಯೇತಿ ಭಗವಾನ್ ತುಷ್ಟಃ ತೀರ್ಥಂ ಚ ಸರ್ವದಂ .

ಯಯೌ ಸ್ವಮಂಡಲಂ ದೇವಃ ಕೃತಾರ್ಥಶ್ಚಾಭವನ್ಮುನಿಃ ..
ತಸ್ಮಾತ್ಸೂರ್ಯಪ್ರಸಾದೇನ ತೀರ್ಥಮೇತದ್ಧಿ ಮುಕ್ತಿದಂ .

ಸರ್ವಕಾಮಪ್ರದಂ ಪುಣ್ಯಂ ಸದಾಸೇವ್ಯಂ ಮಹರ್ಷಿಭಿಃ ..
ಲಕ್ಷಂ ಚಾಪಿ ಜಪೇದ್ಯೋತ್ರ ಗಾಯತ್ರೀಂ ವೇದಮಾತರಂ .

ತ್ವಗ್ದೋಷಾದಿಮಹಾರೋಗೈರ್ಮುಚ್ಯತೇ ನಾತ್ರ ಸಂಶಯಃ ..
ಇಷ್ಟಮಂತ್ರಾಶ್ಚ ಸಿಧ್ಯಂತಿ ತಥಾ ಲಕ್ಷಾಚ್ಚ ಸುಮಂತ್ರಿತಾಃ .
ಸೌರಮಂತ್ರಾಸ್ತದರ್ಧೇನ ಗುಹ್ಯಮೇತದುದಾಹೃತಂ ..

ಪಾದಂ ಪಾದಂ ಸಪ್ರಣವಂ ಹಂಸಮಂತ್ರಂ ಪಠನ್ ಸುಧೀಃ .
ತಸ್ಮಾದರ್ಧಮಥಾರ್ಧಂ ಚ ಸಕಲಂ ಚ ಪುನಃ ಪುನಃ ..
ಏವಂ ಸಪ್ತಾರ್ಘ್ಯದಾನೇನ ಸಪ್ತಜನ್ಮಾಘನಾಶನಂ .

ಪಿತ್ರೂನ್ನಯೇತ್ಸೂರ್ಯಲೋಕಮಾತ್ಮಾನಂ ಚ ನ ಸಂಶಯಃ ..
ಪಿಂಡಾಂಸ್ತಿಲೋದಕಂ ಚಾಪಿ ತತ್ರ ಸ್ನಾತ್ವಾ ದದೇನ್ನರಃ .
ಭಾನುವಾರೇಪಿ ಸಂಕ್ರಾಂತೌ ವ್ಯತೀಪಾತೇ ಶಶಿಕ್ಷಯೇ ..

ಯೋಗೇ ಚ ಷಷ್ಟಿಸಪ್ತಮ್ಯೋಸ್ಸೂರ್ಯತೀರ್ಥೇ ಜಪೇದಲಂ .

ಯೋಜನೋ ಜ್ಞಾಯತೇ ಪುಣ್ಯಂ ಸೂರ್ಯತೀರ್ಥಂ ಸ್ಮರನ್ ಧಿಯಾ ..

ಇಹ ಭೋಗಾಂಶ್ಚ ಸುಚಿರಂ ಭುಕ್ತ್ವಾ ಸೂರ್ಯಪುರಂ ವ್ರಜೇತ್ ..

ಇತಿ ಶ್ರೀ ಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಸೂರ್ಯತೀರ್ಥವರ್ಣನಂ
ನಾಮ ನವಮೋಽಧ್ಯಾಯಃ ..

ನಾರದ ಉವಾಚ .

ತಸ್ಮಾದನಂತರಂ ಸಪ್ತಕೋಟಿತೀರ್ಥಂ ಪ್ರಚಕ್ಷತೇ .

ಪವಿತ್ರಂ ಪರಮಂಯಸ್ಮಿನ್ ಶಿಲಾಸೇತುಃ ಪ್ರದೃಶ್ಯತೇ ..

ತತ್ರೈವ ಕೋಟಿಶಶ್ಚೈವ ತೀರ್ಥಾನೀತ್ಯಕಲ್ಪಯನ್ .

ತತ್ರ ಮಾಧ್ಯಾಹ್ನಿಕಂ ಕರ್ಮ ಚಕ್ರೇ ಲೋಕಗುರುರ್ಬಹಿಃ ..
ಕುಂಭೇನೋದಕಮಾದಾಯ ತಸ್ಮಾತ್ತೀರ್ಥಾತ್ತು ಮಾಧವಃ .
ಸಂಗಮೇಸ್ಥಾಪಯಾಮಾಸ ಪ್ರಾಹ ಚೈತನ್ಮಹಾಫಲಂ ..

ಲೋಕಾನಾಂ ಜ್ಞಾಪನಾರ್ಥಾಯ ಚಿಹ್ನಂ ತತ್ರ ಶಿಲಾತಲೇ .

ಶಂಖಚಕ್ರೇ ಚ ಲೋಕೇಶಸ್ತತ್ತೀರ್ಥಂ ಹ್ಯುತ್ತಮೋತ್ತಮಂ ..

ಮಲಾಪಹಾರಿಣೀಸಂಗಮವೈಭವಂ
ತಸ್ಮಾತ್ಪೂರ್ವಂ ಮಹಾತೀರ್ಥಂ ಸಂಗಮೋಲೋಕವಿಶ್ರುತಃ .
ಯಾವನ್ಮಲಾಪಹಾರಿಣ್ಯಾ ಸಿದ್ಧಸೇವ್ಯಂ ಪ್ರದೃಶ್ಯತೇ ..

ತದೇತತ್ಪರಮಂ ತೀರ್ಥಂ ದುರ್ಲಭಂ ಪಾಪಕರ್ಮಣಾಂ .

ನ ಮೇ ಪ್ರಗಲ್ಭತೇ ವಾಣೀ ತಸ್ಯ ಮಾಹಾತ್ಮ್ಯವರ್ಣನೇ ..

ಕ್ರೋಶಮಾತ್ರಂ ತು ವಿಸ್ತೀರ್ಣಂ ಸಂಗಮಕ್ಷೇತ್ರಮುತ್ತಮಂ .

ಗೋಪಾದಾದೀನಿ ತೀರ್ಥಾನಿ ತತ್ರೈವ ನಿವಸಂತ್ಯತಃ ..
ಪ್ರಣವಸ್ಥಾ ಯಥಾ ವೇದಾಶ್ಶಿವಸ್ಥಾಸ್ಸರ್ವದೇವತಾಃ .
ತಥಾ ಸರ್ವಾಣಿ ತೀರ್ಥಾನಿ ಸಂಗಮಸ್ಥಾನಿ ಸುವ್ರತಾಃ ..
ಸಿದ್ಧಕ್ಷೇತ್ರಂ ಶಿವಕ್ಷೇತ್ರಂ ತತ್ಪುಣ್ಯಂ ಕ್ಷೇತ್ರಮುಚ್ಯತೇ .

ನಿಯತೋಽತ್ರ ವಸನ್ ಪಾಪೈರ್ಮುಚ್ಯತೇ ಚ ಸ್ಮರನ್ನರಃ ..
ವಾರಾಣಾಸ್ಯುತ್ತರೇದೇಶೇ ದಕ್ಷಿಣೇ ಸಂಗಮಸ್ತಥಾ .

ಅತಸ್ತೇ ಹಂಸಭಾವೇನ ತೀರ್ಥಾನಾಂ ಸಪ್ತಕೋಟಯಃ ..
ತದರ್ಥಂ ಸಮನುಪ್ರಾಪ್ತಾಃ ಖ್ಯಾತಾಸ್ತತ್ರೈವ ತದ್ಗಿರೌ .

ತಸ್ಮಾತ್ಪೂರ್ವಮಿದಂ ತೀರ್ಥಂ ಸೇವಿತವ್ಯಂ ಮನೀಷಿಭಿಃ ..
ದಾನಶ್ರಾದ್ಧಜಪಾದ್ಯತ್ರ ಸರ್ವಂ ಕೋಟಿಗುಣಂ ಭವೇತ್ .

ತಸ್ಮಾದನಂತರಂ ತೀರ್ಥಂ ಚಕ್ರತೀರ್ಥಮುದಾಹೃತಂ ..

ಶಿಲಾಸೇತುರ್ವಿಭಕ್ತಂ ತದ್ಭುಕ್ತಿಮುಕ್ತಿಫಲಪ್ರದಂ .

ಅಂಬರೀಷೇಣ ಪೃಷ್ಟಂ ಹಿ ಪ್ರಾಕ್ಛಿರಾಜ್ಞಾನಸಾಧನಂ ..

ಕಿಂತೀರ್ಥಮಿತಿ ಲೋಕಾನಾಂ ಹಿತಾರ್ಥಂ ಪ್ರಾಹ ಕೇಶವಂ .

ಕ್ಷಿಪ್ತಮೇತನ್ಮಹಾಚಕ್ರಂ ಸುದರ್ಶನಮನುವ್ರಜ ..

ದರ್ಶಯಿಷ್ಯತಿ ತೇ ತೀರ್ಥಮಿತ್ಯುಕ್ತ್ವಾ ಪ್ರಾಹ ತದ್ವಿಭುಃ .
ತೇನೈವ ದರ್ಶಿತಂ ತೀರ್ಥಂ ತತಃ ಪ್ರಾಪ್ನೋತಿ ಭೂತಲಂ ..

ಚಕ್ರತೀರ್ಥಮಿತಿ ಖ್ಯಾತಿಂ ರಾಜಾ ಚಾತ್ರಾವಸಚ್ಚಿರಂ .

ಕಾತ್ಯಾಯನೀ ಚ ತತ್ರಾಸ್ತೇ ತಚ್ಚಕ್ರಸ್ಯ ಸಮೀಪತಃ ..
ತೀರ್ಥಮೇತದ್ಧಿ ತಸ್ಮಾಚ್ಚಕ್ರತೀರ್ಥಂ ವಿದುರ್ಬುಧಾಃ .
ಚಕ್ರತೀರ್ಥೇ ವಸನ್ಮರ್ತ್ಯಷ್ಷಣ್ಮಾಸಾಲ್ಲಭತೇ ಧ್ರುವಂ ..

ಜ್ಞಾನಂ ಸಂಸಾರಚಕ್ರಘ್ನಂ ಪ್ರಸಾದೇನೈವ ಚಕ್ರಿಣಃ .
ತತಃ ಪೂರ್ವಂ ಮಹಾತೀರ್ಥಂ ಶಂಖತೀರ್ಥಮಿತಿ ಶ್ರುತಂ .

ಶಂಖಾಕೃತಿಶ್ಶಿಲಾಯಾಂ ಚ ದೃಶ್ಯತೇ ತತ್ರ ವೈ ಖಲು ..
ಕದಾಚಿದ್ದೇವದೇವೇಶೋ ಗಚ್ಛನ್ ದಕ್ಷಿಣದಿಗ್ಜಯಂ .

ಮಮ ಕ್ಷೇತ್ರಮಿತಿ ಪ್ರಾಹ ಸ್ವಯಂ ದೇವೋ ಮಹೇಶ್ವರಃ ..
ಈಶ್ವರಃ
ಶ್ರೀಶೈಲೇ ಚ ಪ್ರಯಾಗೇ ಚ ಶ್ಮಶಾನೇಽಸುರಕಂಟಕೇ .

ಸಂಗಮೇ ಸೇತುಬಂಧೇ ಚ ವಸಾಮಿ ಕ್ಷೇತ್ರಗೌರವಾತ್ ..

kRiShNaveNImAhAtmya.pdf 29



ಶ್ರೀಕೃಷ್ಣಾಮಾಹಾತ್ಮ್ಯಂ

ವಿಶ್ವೇಶಂ ವಾರಣಾಸ್ಯಾಂ ಹಿ ಸಂಗಮೇ ಶಂಕರಂ ತಥಾ .

ದೃಷ್ಟ್ವಾ ರಾಮೇಶ್ವರಂ ಸೇತುಂ ವಾ ಜನ್ಮಾಘಂ ತು ವ್ಯಪೋಹತಿ ..

ಗತ್ವಾ ತು ತಾನಿ ಕ್ಷೇತ್ರಾಣಿಯೋರ್ಚಯೇನ್ಮಾಂ ತ್ರಿಧಾ ಸ್ಥಿತಂ .

ತಸ್ಯಾಹಂ ಸುಲಭೋ ದೇವಿ ಕಿಮು ಸ್ವರ್ಗಾದಿಕಂ ಫಲಂ ..

ಲೋಕೇ ಪ್ರಸಿದ್ಧಪ್ರಾಧಾನ್ಯಾದಷ್ಟಮೂರ್ತಿಂ ಹರಿಃ ಯತಃ .
ರಾಮಪ್ರತಿಷ್ಠಿತಂ ಲಿಂಗಂ ಸ್ವಯಂಭೂತಶ್ಚ ಶಂಕರಃ ..
ಪಂಚಲಿಂಗೋಮೃತೇಶಶ್ಚೇತ್ಯಷ್ಟಮೂರ್ತಿರಹಂ ಸ್ಥಿತಃ .
ನದೀಮಧ್ಯೇ ಬಹಿಶ್ಚಾಪಿ ಕ್ಷೇತ್ರೇಸ್ಮಿನ್ ಸ್ವಯಮುತ್ಥಿತಃ ..
ಸ್ಥಿತಂ ಸಹಸ್ರಂ ಲಿಂಗಾನಾಂ ಪ್ರಾಧಾನ್ಯಾದುಕ್ತಮಷ್ಟಧಾ .

ವಾರಾಣಸ್ಯಾಂ ಯಥೋಂಕಾರಃ ಕೃತ್ತಿವಾಸಾಃ ಕಪರ್ದಿನಃ ..
ವಿಶ್ವೇಶೋ ಮಧ್ಯಮೇಶಶ್ಚ ತದ್ಧಿ ಲಿಂಗಾತ್ಮಕಂ ಪರಂ .

ಪಂಚಭೂತಾತ್ಮಕಾನ್ಯಾಹುಃ ಪಂಚಲಿಂಗಾನಿ ಭಾಮಿನಿ ..

ಅವೃತೋ ಯಜಮಾನೋರ್ಕೋ ರಾಮೇಶಶ್ಶಂಕರಃ ಶಶೀ .

ಲಿಂಗನಾಮಾಷ್ಟಕಂ ಹ್ಯೇತತ್ಸ್ಮೃತಂ ಜನ್ಮಾಘನಾಶನಂ ..

ಶಿವಲೋಕಪ್ರದಂ ದೃಷ್ಟಮರ್ಚಿತಂ ಮುಕ್ತಿದಾಯಕಂ ..

ನಾರದ ಉವಾಚ .

ಇತ್ಯಾದದ್ಯನಂತಮಾಹಾತ್ಮ್ಯಂ ದಿವ್ಯಂ ಸ್ಕಂದಾಯ ಚ ಪ್ರಭುಃ .
ಪ್ರೋಕ್ತಾ ಜಗದ್ಧಿತಾರ್ಥಾಯ ತಸ್ಥೌ ತತ್ರ ಗಣೈಸ್ಸಹ ..

ಕ್ಷೇತ್ರಂ ಪ್ರದಕ್ಷಿಣಂ ಕೃತ್ವಾ ಭೂಪ್ರದಕ್ಷಿಣಜಂ ಫಲಂ .

ಲಭಂತೇತ್ರ ನರಾ ಯಸ್ಮಾತ್ಸರ್ವಂ ತತ್ರ ಸದಾ ಸ್ಥಿತಂ ..

ಪಂಚಲಿಂಗಾನಿ ನಿತ್ಯಾನಿ ಧನುಷಾಂ ತು ಶತದ್ವಯೇ .

ರುದ್ರಪಾದೌ ಸ್ಥಿತೌ ದೃಷ್ಟ್ವಾ ವಿಪ್ರಾ ಧನ್ಯಾಶ್ಚ ವೈ ನರಾಃ ..
ರುದ್ರಃ ಕಪಾಲೀತೀರ್ಥಾನಿ ಚರನ್ ಬ್ರಹ್ಮಕಪಾಲಭೃತ್ .

ತತ್ರ ಸ್ಥಿತ್ವಾರ್ಚಯೇತ್ಪಂಚಲಿಂಗಬ್ರಹ್ಮಮಯಂ ಶಿವಂ ..

ತಸ್ಯ ಪ್ರತ್ಯಙ್ಮುಖೌ ಪಾದೌ ಸ್ಥಿತಾವದ್ಯಾಪಿ ಸುವ್ರತಾಃ .
ಜಗದ್ಧಿತಾರ್ಥಂ ವಿನ್ಯಸ್ತೌ ಜಗತ್ಪಾಪಹರೌ ಶುಭೌ ..

ಪಿಂಡಪ್ರದಾನಂ ತತ್ರೈವ ಗಯಾಯಾಮಿವ ಶಸ್ಯತೇ .

ದಾತುಶ್ಚ ತತ್ಪಿತೄಣಾಂ ಚ ಸುಲಭಂ ಹಿ ಗತಿಪ್ರದಂ ..

ತ್ರಿರಾತ್ರೇ ಸಂಗಮೇ ಸ್ನಾತ್ವಾ ಮುಚ್ಯತೇ ಸರ್ವಪಾತಕೈಃ .
ಸಂವತ್ಸರಂ ತು ನಿವಸಂಚ್ಛಿವಸಾಲೋಕ್ಯಮಾಪ್ನುಯಾತ್ ..

ತತ್ರೈವ ಮರಣಾನ್ಮೋಕ್ಷಂ ತತಃ ಪ್ರಾಪ್ನೋತ್ಯಸಂಶಯಃ .
ಪ್ರಸಂಗೇನಾಪಿಯೋಗಶ್ಚೇತ್ಕದಾಚಿತ್ಸಂಗಮೇಶ್ವರಂ ..

ನಿರ್ಗುಣಸ್ಯಾಪಿ ತತ್ತಸ್ಯ ಪರ್ಯಾಪ್ತಂ ಜನ್ಮನಃ ಫಲಂ .

ಅನ್ಯದೇಶೇ ಮನುಷ್ಯೇಭ್ಯಸ್ತತ್ರಸ್ಥಾಸ್ತು ನರಾ ವರಾಃ ..
ತತ್ರಸ್ಥಾಸ್ತು ನರಾಸ್ಸರ್ವೇ ಮಹೇಶ್ವರಗಣೇಶ್ವರಾಃ .
ಜನ್ಮಸ್ಥಿತಿಪ್ರಣಾಶೋ ವಾ ಪ್ರಾಕೃತೈರ್ನಾತ್ರ ಲಭ್ಯತೇ ..

ತಸ್ಮಿನ್ನ ಕಿಂಚಿದ್ಗೃಹ್ಯೇತ ನ ಹಿಂಸ್ಯಾತ್ಸ್ವೇದಜಾನಪಿ .

ಸರ್ವಾಘಸಂಕ್ಷಯಂ ಧರ್ಮಮರ್ಥಕಾಮಾವಥಾಪಿ ವಾ ..

ಮೋಕ್ಷಂ ಚ ಶೀಘ್ರಮನ್ವಿಚ್ಛನ್ನಿವಸೇತ್ಸಂಗಮೇ ಸುಧೀಃ .
ತಸ್ಯೈವ ತೀರ್ಥಸ್ನಾನಾನುಪ್ರಭಾವಾತ್ಸ್ವರ್ಗಂ ಪ್ರಯಾತಾ ಬಹುಶೋಥ ಶೂರಾಃ ..
ವಿಪ್ರರ್ಷಿರಾಜರ್ಷಿಸುರರ್ಷಿವರ್ಯಾ ಮಹಾಧಿಕಾರಾನ್ಲಭಂತ ಪೂರ್ವಂ ..

ಇತಿ ಶ್ರೀಸ್ಕಾಂದಪುರಾಣೇ ಕೃಷ್ಣವೇಣೀಮಾಹಾತ್ಮ್ಯೇ ಸಪ್ತಕೋಟಿಸಂಗಮಶಂಖ-

ಚಕ್ರತೀರ್ಥವರ್ಣನಂ ನಾಮ ದಶಮೋಧ್ಯಾಯಃ ..

ಋಣಾಪಾಕರಣತೀರ್ಥವೈಭವಕಥನಂ
ನಾರದ ಉವಾಚ .

ಇದಮಪ್ಯಪರಂ ಗುಹ್ಯಂ ಶೃಣುಧ್ವಂ ಮುನಿಸತ್ತಮಾಃ .
ಸ್ಕಂದೇನ ಸೃಷ್ಟೋ ಯತ್ಪ್ರಾಹ ಶಂಕರೋ ಲೋಕಶಂಕರಃ ..
ಸ್ಕಂದಃ
ಋಣೈಸ್ತ್ರಿಭಿಶ್ಚ ಸಂಯುಕ್ತಃ ಪುರುಷೋಜಾಯತೇ ಖಲು .
ಇಜ್ಯಾಽಧ್ಯಯನಸಂತಾನೈರ್ದೇವಾದೀನಾಮಿತಿ ಶ್ರುತಿಃ ..
ಋಣಾಪಾಕರಣಂ ಸಮ್ಯಗಕುರ್ವನ್ನಿಹ ವೈ ಮೃತಃ .
ನಿಗೃಹ್ಯತೇ ದ್ವಿಜೋತ್ಯರ್ಥಂ ಪರಲೋಕೇ ನ ಸಂಶಯಃ ..
ಋಣಾಪಾಕರಣಂ ಚೈವ ದುಷ್ಕರಂ ಪ್ರತಿಭಾತಿ ಮೇ .

ಕರ್ಮತಂತ್ರಸ್ಯ ಜೀವಸ್ಯ ತತಸ್ತತ್ಸಂಕಟಂ ಪರಂ ..

ಅಜ್ಞಾನಿನಶ್ಚರೋಗಾದ್ಯೈರಿಹ ವಿಘ್ನೈರಥಾಪಿ ವಾ .

ಏತತ್ಕಥಂ ನ ಕುರ್ವಂತಿ ಕುರ್ಯುರ್ವಾ ಕರುಣಾನಿಧೇ ..

ಈಶ್ವರಃ
ಸಾಧು ವತ್ಸ ತ್ವಯಾ ಪೃಷ್ಟಂ ಪ್ರಾಯಶೋ ಭವದುಃಖತಃ .
ಋಣೇಭ್ಯೋ ಬಿಭ್ಯತಸ್ಸಾಧೋ ಋಣಮುಕ್ತಿಂ ಶೃಣುಷ್ವ ಹ ..

ಸರ್ವಪಾತಕನಾಶಾಯ ನರಶ್ಚೇದಿಚ್ಛತಿ ಸ್ವಯಂ .

ನಿಷ್ಕೃತಿರ್ನತ್ವಶಕ್ಯಾ ಸಾ ಕೃಷ್ಣವೇಣೀ ಹಿ ವಿದ್ಯತೇ ..

ಕೃಷ್ಣವೇಣ್ಯೋಭಯತಟೇಯೋಜನಾಭ್ಯಂತರೇ ಸ್ಥಿತಂ .

ತತ್ಕ್ಷೇತ್ರಂ ಮುಕ್ತಿದಂ ಪ್ರಾಹುರಂತರಾಸಹ್ಯಸಾಗರೌ ..

ಗ್ರಾಮೇವಾಯದಿವಾರಣ್ಯೇ ಗಿರೌ ಯತ್ರ ಚ ತತ್ರ ವಾ .

ಕೃಷ್ಣವೇಣ್ಯಂಭಸಿ ಸ್ನಾತೋ ವಾಜಪೇಯಫಲಂ ಲಭೇತ್ ..

ಷಷ್ಟಿವರ್ಷಸಹಸ್ರಾಣಿ ಭಾಗೀರಥ್ಯವಗಾಹನಂ .

ಕೃಷ್ಣವೇಣೀನದೀಸ್ನಾನಸಮಂ ಕನ್ಯಾಗತೇ ರವೌ ..

ಕನ್ಯಾಗತೇ ಸೋಮವಾರೇ ನೃಣಾಂ ವಿಷ್ಣುಶುಭೇ ದಿನೇ .

ವೇಣ್ಯಾಂ ಚ ವಪನಂ ಸ್ನಾನಂ ಕೋಟಿಜನ್ಮಾಘನಾಶನಂ ..

ಕೃಷ್ಣಾಯಾಂ ವಪನಂ ಸ್ನಾನಮೃಕ್ಷೇ ಚೈವ ತು ವೈಷ್ಣವೇ .

ಸೋಮವಾರೇ ವಿಷ್ಣುದಿನೇ ವೇಣ್ಯಾಂ ತು ವಪನಂ ನೃಣಾಂ ..

ಕೋಟಿಜನ್ಮಾಘನಾಶಸ್ಸ್ಯಾದೃಕ್ಷೇ ಚೈವ ತು ವೈಷ್ಣವೇ .

ಕನ್ಯಾಗತೇ ಗುರೌ ಯದ್ಯತ್ಸಪ್ತಕೋಟ್ಯಘನಾಶನಂ ..

ಋಣತ್ರಯಂ ಸ್ವಕಂ ಚೈವ ಪಿತೃಮಾತೃಕೃತಂ ತಥಾ .

ನಿಶ್ಶೇಷಂ ಕುರ್ವತೋ ಜಂತೋರ್ನದೀ ಕೃಷ್ಣಾ ಪರಾಯಣಂ ..

ತಸ್ಯಾಂತು ತೀರ್ಥಪ್ರವರಂ ಸಂಗಮಂ ಲೋಕವಿಶ್ರುತಂ .

ಸ್ನಾನಮಾತ್ರೇಣ ಸರ್ವೇಷಾಂಮೋಚನಂ ಪಾಪನಾಶನಂ ..

ತತ್ರಾಪ್ಯುದಾಹರಂತೀಮಮಿತಿಹಾಸಂ ಪುರಾತನಂ .

ದಾಲ್ಭ್ಯೋ ನಾಮ ದ್ವಿಜಃ ಕಶ್ಚಿದಾತಿಥ್ಯಂ ಕೃತವಾನ್ ಪುರಾ ..

ಗೃಹೀತ್ವಾ ಸ್ವಗೃಹೇ ಶಾಕಂ ಪ್ರಯಚ್ಛಾಮೀತಿ ಪುತ್ರಕ .

ನಾದತ್ತಂ ವಿಸ್ಮೃತಂ ತೇನ ಋಣಮಪ್ಯಧಿಕಂ ಭವೇತ್ ..

ಕಾಲೇನ ಚ ಮೃತಸ್ಸೋಽಪಿ ತಿರ್ಯಕ್ತ್ವಂ ಪ್ರತಿಪನ್ನವಾನ್ .

ಮಹಾಚಲೇ ಗಿರೌ ಶೂನ್ಯೇ ಪರ್ವತೇ ಕಂಟಕಾವೃತೇ ..

ನಿರ್ಜಲೇ ವ್ಯಾಘ್ರಭೂಯಿಷ್ಠೇ ಸೃಗಾಲತ್ವಂ ಪ್ರಪನ್ನವಾನ್ .

ಪುನಃ ಗೃಧ್ರತ್ವಮಾಪನ್ನಃ ಪುನಶ್ಚೈವ ಸೃಗಾಲತಾಂ ..

ಪೂರ್ವಜನ್ಮಸ್ಮೃತಿಶ್ಚೈವ ತಪೋಮಾಹಾತ್ಮ್ಯಕಾರಣಾತ್ .

ಉದ್ವಿಗ್ನಃ ಕಿಂಕರೋಮೀತಿ ದುಃಖಾರ್ತೋ ವಿಂಧ್ಯಪರ್ವತೇ ..

ವೇಣೀನದೀಮನುಪ್ರಾಪ್ತೋ ಗೌತಮಂ ತತ್ರ ದೃಷ್ಟವಾನ್ .

ಜಾನಾತ್ಯೇವ ಸ ತತ್ಸರ್ವಂ ಯದ್ದಾಲ್ಭ್ಯೇನ ಕೃತಂ ಪುರಾ ..

ತೇನೋಕ್ತ್ವಾ ಮುನಿವರ್ಯೇಣಋಣಪಾಪನಿವೃತ್ತಯೇ ..

ಗೌತಮಃ
ದಾಲ್ಭ್ಯತ್ವಮಸಿ ಧರ್ಮಜ್ಞೋ ಋಣಸಂಬಂಧಕಾರಣಾತ್ .

ತಿರ್ಯಕ್ತ್ವಂ ದುಃಖಬಹುಲಂ ಪ್ರಾಪ್ತವಾನಸಿ ಸುವ್ರತ ..

ದಾಲ್ಭ್ಯಃ
ಭಗವನ್ ಕಿಂ ಮಯಾ ಕಾರ್ಯಂ ನ ಜಾನಾಮೀಹ ನಿಷ್ಕೃತಿಂ .

ಯದ್ಯಸ್ತಿಮಯಿ ಕಾರುಣ್ಯಂ ಕಥಯಾಘನಿವೃತ್ತಯೇ ..

ಗೌತಮಃ
ಕೃಷ್ಣವೇಣೀ ನದೀ ನಾಮ ಹ್ಯುದ್ಗತಾ ಸಹ್ಯಪರ್ವತಾತ್ .

ಸೃಷ್ಟಾ ಚ ಬ್ರಹ್ಮಣಾ ಪೂರ್ವಂ ಸರ್ವಪಾಪನಿವೃತ್ತಯೇ ..

ದೇವರ್ಷಿಸಿದ್ಧಸೇವ್ಯಾ ಸಾ ತ್ರೈಲೋಕ್ಯಹಿತಕಾರಿಣೀ .

ಕಲ್ಪಕೋಟಿಜನಸ್ಯಾಶು ಪಾಪಂ ನಾಶಯತಿ ಕ್ಷಣಾತ್ ..

ತತ್ಸ್ನಾನಾದಚಿರೇಣೈವ ಮನುಷ್ಯತ್ವಂ ಭವಿಷ್ಯತಿ .

ತತೋ ಗತ್ವಾ ಋಣಾನ್ಮೋಕ್ಷಂ ತತ್ರ ಸ್ನಾನಂ ಸಮಾಚರ ..

ಸ್ಕಂದಃ
ದಾಲ್ಭ್ಯಾಯ ಗೌತಮಃ ಪೂರ್ವಂ ಸರ್ವಪಾಪನಿವೃತ್ತಯೇ .

ದಾಲ್ಭ್ಯ-ಗೌತಮ ಸಂವಾದಃ
ಕಸ್ಮಿನ್ವೈ ಕೃಷ್ಣವೇಣ್ಯಾಂ ತು ಸ್ನಾನಂ ಸಾಧನಮುಕ್ತವಾನ್ .

ಈಶ್ವರಃ
ದಾಲ್ಭ್ಯಗೌತಮಸಂವಾದಂ ಪಾಪಘ್ನಂ ಪ್ರಿಯದರ್ಶನಂ .

ವದಾಮ್ಯಹಂ ತ್ವಯಿ ಪ್ರೀತ್ಯಾ ಶೃಣು ಪುತ್ರ ಷಡಾನನ ..

ಗತ್ವಾಹಂ ಕೃಷ್ಣವೇಣ್ಯಾಂ ಚ ಕುತ್ರ ಸ್ನಾನಂ ಸಮಾಚರೇ .

ಬ್ರೂಹಿ ತ್ವಂ ಮುನಿವರ್ಯೇತಿ ಪೃಷ್ಟಃ ಪ್ರಾಹ ಸ ಗೌತಮಃ ..
ತೀರ್ಥನಾಮ ಪ್ರಭಾವಂ ಚ ಜ್ಞಾತುಂ ವಕ್ತುಂ ಚ ತತ್ತ್ವತಃ .
ಸ ಸಮರ್ಥೋಸ್ತಿ ಲೋಕೇಸ್ಮಿನ್ ತಥಾ ವಿಪ್ರಸ್ತು ತೇನ್ವಿಹ ..

ವಕ್ಷ್ಯಾಮ್ಯಹಂ ಚ ದಾಲ್ಭ್ಯಾದ್ಯ ತವ ಪಾಪನಿವೃತ್ತಯೇ .

ಮಲಾಪಹಾರಿಣೀ ನಾಮ ನದೀ ಸಹ್ಯಸಮುದ್ಗತಾ ..

ನಿರ್ಮಿತಾ ಚೈವ ಕಲ್ಯಾಣೀ ಬ್ರಹ್ಮಣಾ ಪಾಪಶಾಂತಯೇ .

ತಸ್ಯಾಸ್ತು ಸಲಿಲಂ ಸದ್ಯಃ ಪರಂ ಹರತಿ ಕಿಲ್ಬಿಷಂ ..

ತದಾಶ್ರಿತಾಶ್ಚ ಯೇ ವರ್ಯಾಃ ಪ್ರಯಾಂತಿ ಪರಮಾಂ ಗತಿಂ .

ತಸ್ಯಾಶ್ಚ ಸಂಗಮಂ ಗತ್ವಾ ಪವಿತ್ರಂ ಪಾಪನಾಶನಂ ..

ರುದ್ರಂ ಪಶುಪತಿಂ ಸ್ಥಾಣುಂ ತತ್ರ ಸ್ನಾತ್ವಾ ನಮಸ್ಕುರು .
ಮೃಗರೂಪಂ ಪರಿತ್ಯಜ್ಯ ಋಷಿತ್ವಂ ಪ್ರಾಪ್ಸ್ಯಸಿ ಧ್ರುವಂ ..

ಯ ಕಶ್ಚಿದಪಿ ತತ್ರೈವ ಸ್ನಾನಾದ್ ಜ್ಞಾನಂ ಸಮಶ್ನುತೇ .

ಮರ್ತ್ಯಲೋಕೇ ಯೇ ಮರ್ತ್ಯಾ ಭಕ್ತ್ಯಾ ಗಚ್ಛಂತಿ ಸಂಗಮಂ ..

ಪ್ರಯಾಂತಿ ನೂನಂ ತೇಮೋಕ್ಷಂ ಸ್ನಾನಂ ಕೃತ್ವಾ ಸ್ಮರಂತಿ ಯೇ .

ಅಹೋ ಧನ್ಯತರಾ ಮರ್ತ್ಯಾಃ ಕೀರ್ತಯಂತಿ ಸ್ಮರಂತಿ ಚ ..

ಸಂಗಮಂ ಪರಮಂ ಸ್ನಾನಂ ನೂನಂ ತೇಮೋಕ್ಷಭಾಗಿನಃ .
ಇತಿ ದೇವಾಶ್ಚ ಪಿತರೋ ಗಾಯಂತಿ ಸತತಂ ದಿವಿ ..

ಕೃಷ್ಣವೇಣೀ ನದೀ ನಾಮಯತ್ರ ಯತ್ರೈವ ಗಚ್ಛತಿ .

ಸ್ನಾತಸ್ಯ ತತ್ರ ತತ್ರೈವ ಶತಧೇನುಫಲಂ ಲಭೇತ್ ..

ಪೌರ್ಣಮಾಸ್ಯಾಮಮಾಯಾಂ ಚಾಪ್ಯಷ್ಟಮ್ಯಾಂ ಚಂದ್ರಸೂರ್ಯಯೋಃ .
ಗ್ರಹಣೇ ಸ್ನಾನಮಾತ್ರೇಣ ಗೋಸಹಸ್ರಫಲಂ ಲಭೇತ್ ..

ಜಪೋ ದಾನಂ ತಪೋ ಹೋಮಃ ಶ್ರಾದ್ಧಂ ಸದ್ಗುರುಸೇವನಂ .

ಅಕ್ಷಯಂ ತು ಭವೇದ್ದಾಲ್ಭ್ಯ ಪಾಪಂ ಚಾಪಿ ವಿನಶ್ಯತಿ ..

ನದೀನಾಮುತ್ತಮಾ ವೇಣೀ ದೇವಾನಾಮುತ್ತಮೋ ಹರಿಃ .
ವಿದ್ಯಾನಾಮುತ್ತಮೋ ವೇದೋ ವರ್ಣಾನಾಂ ವಿಪ್ರ ಉತ್ತಮಃ ..
ಕೃಷ್ಣವೇಣೀಜಲಂ ಪೀತ್ವಾ ಕಿರಾತೇಷ್ವಪಿಯೋ ವಸೇತ್ .

ತಂ ತು ಷಣ್ಮಾಸಪರ್ಯಂತಂ ತದ್ದೋಷೋ ನ ಸಮಾಶ್ರಯೇತ್ ..

ನಿದ್ರಾಮಾತ್ರಂ ಪ್ರಕುರ್ವಂತಿಯದಿ ತತ್ತೀರವಾಸಿನಃ .
ಪ್ರಾಣಸಂಧಾರಣೇ ಪುಣ್ಯಂ ಲಭಂತೇ ತಪಸಃ ಫಲಂ ..

ನದೀನಾಮಾದಿಭೂತಾ ಸಾ ಕಾಮಧೇನುರಿವ ಸ್ವಯಂ .

ಯೇ ಪಿಬಂತಿ ಚ ತತ್ತೋಯಂ ನೂನಂತೇ ಮುಕ್ತಿಭಾಗಿನಃ ..
ಪದೇ ಪದೇ ಚ ತತ್ರೈವ ತೀರ್ಥಾನಿ ಪ್ರಭವಂತ್ಯುತ .

ತಸ್ಮಾದಗಮ್ಯಂ ತತ್ತೀರ್ಥಂ ಪಾಪಿನಾಂ ದುರ್ಮನಸ್ವಿನಾಂ ..

ದಾನರೂಪೇಣ ತತ್ರೈವ ತಿಲಾಂಶಂ ಯಃ ಪ್ರಯಚ್ಛತಿ .

ಮೇರುತುಲ್ಯಫಲಂ ಪ್ರಾಪ್ಯ ತದಂತೇ ಮುಕ್ತಿಮಾಪ್ನುಯಾತ್ ..

ಅಣೋರಣುತರಂ ಪಾಪಂ ತತ್ರ ಕೃತ್ವಾ ನರಾಧಮಾಃ .
ಬ್ರಹ್ಮಾಂಡಂ ಸದೃಶಂ ದುಃಖಂ ಪ್ರಾಪ್ನುವಂತಿ ಸುದುಸ್ಸಹಂ ..

ಅನ್ಯತ್ರ ಯತ್ಕೃತಂ ಪಾಪಂ ಸಂಗಮೇ ನಶ್ಯತಿ ಕ್ಷಣಾತ್ .

ಅತ್ರೈವಯತ್ಕೃತಂ ಪಾಪಂ ನ ತದನ್ಯತ್ರ ನಶ್ಯತಿ ..

ತತ್ರ ಪಾಪಫಲಂ ಭೋಕ್ತುಂ ಕಲ್ಪಕೋಟಿಶತೇಷ್ವಪಿ .

ಕೃಮಿತ್ವಂ ಸ್ಥಾವರತ್ವಂ ಚ ಗಚ್ಛಂತಿ ನ ಹಿ ಸಂಶಯಃ ..
ಕ್ರೋಶಮಾತ್ರಂ ತು ವಿಸ್ತೀರ್ಣಂ ಸಂಗಮಕ್ಷೇತ್ರಮುತ್ತಮಂ ..

ತತ್ರ ಸ್ನಾತ್ವಾ ಮಹಾನದ್ಯಾಂ ಗೋಸಹಸ್ರಫಲಂ ಲಭೇತ್ .

ತತ್ರಾಪಿ ಸಂಗಮೇ ಸ್ನಾನಮುತ್ಕೃಷ್ಟಂ ದ್ವಿಜಸತ್ತಮಾಃ ..

ಅಶ್ವಮೇಧಸಹಸ್ರಾಣಾಂ ಫಲಂ ಪ್ರಾಪ್ನೋತಿ ಮಾನವಃ .
ಭ್ರೂಣಹತ್ಯಾದಿಭಿಃ ಪಾಪೈಸ್ತದಾಚೈನೋಪಪಾತಕೈಃ ..
ವಿಮುಕ್ತಾಸ್ಸ್ನಾನಮಾತ್ರೇಣ ಮರ್ತ್ಯಾ ಯಾಂತಿ ಪರಂ ಪದಂ .

ತತ್ರ ಪಿಂಡಪ್ರದಾನೇನ ಮುಕ್ತಿರೇವ ನ ಸಂಶಯಃ ..
ಪಿಂಡಮಾತ್ರಪ್ರದಾನೇನ ವಿಘ್ನಾಶ್ಶಾಂತಿಂ ಪ್ರಯಾಂತಿ ವೈ .
ವ್ಯಾಧಯಶ್ಚಾಪಿಶಾಂತಾಸ್ಸ್ಯುರೈಶ್ವರ್ಯಂ ಕಾಮದಂ ಭವೇತ್ ..

ಭರತಶ್ಚದಿಲೀಪಶ್ಚ ಯಯಾತಿರ್ನಹುಷಸ್ತಥಾ .

ಭಗೀರಥೋಥ ರಾಮಶ್ಚ ಮಾಂಧಾತೃಪ್ರಮುಖಾಸ್ತಥಾ ..

ಅಸಿತೋ ದೇವಲಶ್ಚೈವ ದತ್ತಾತ್ರೇಯಪುರೋಗಮಾಃ .
ತತ್ರ ಸ್ನಾತ್ವಾ ತಪಃ ಕೃತ್ವಾ ಭಕ್ತಿಜ್ಞಾನಪದೇಸ್ಥಿತಾಃ ..
ಅನ್ಯೇ ಚ ಋಷಯೋ ದೇವಾಸ್ತತ್ರ ತಿಷ್ಠಂತಿ ನಿತ್ಯಶಃ .
ರಾಮಃ ಪುರಾ ಜಗನ್ನಾಥೋ ಭಾರ್ಗವಃ ಕ್ಷತ್ರಿಯಾಂತಕಃ ..
ತತ್ರ ಕೃತ್ವಾ ತಪೋ ಘೋರಂ ಪಾಪಶಾಂತಿಂ ಪ್ರಪನ್ನವಾನ್ .

ಶೂರ್ಪಾರಿಶ್ಚ ಮಹೇಂದ್ರಶ್ಚ ಸಂಗಮಕ್ಷೇತ್ರಮುತ್ತಮಾಃ ..
ತ್ರಿಷು ಸ್ಥಾನೇಷು ದೇವೇಶೋ ರಾಮಸ್ತಿಷ್ಠತಿ ಸರ್ವದಾ .

ಪ್ರಾತಃ ಕಾಲೇತು ಶೂರ್ಪಾರಂ ಮಧ್ಯಾಹ್ನೇ ಸಿಂಧುಸಂಗಮೇ ..

ರಾತ್ರೌ ಮಹೇಂದ್ರೇ ವಸತಿ ರಾಮಃ ಕ್ಷತ್ರಕುಲಾಂತಕಃ .
ಅತಸ್ತ್ರಯಂ ಮಹಾಪುಣ್ಯಂ ರಾಮಸ್ಯೈವಾಶ್ರಯಾದಿದಂ ..

ಪೃಥಿವ್ಯಾಮಂತರಿಕ್ಷೇ ವಾ ಯಾನಿ ತೀರ್ಥಾನಿ ಸಂತಿ ವೈ .
ತಾನಿ ತತ್ರ ವಸಂತ್ಯೇವ ಧಾತುರ್ವಚನಕಾರಣಾತ್ ..

ತತ್ರ ಸ್ನಾತ್ವಾ ನಮಸ್ಕುರ್ಯಾನ್ನಾಮಭಿಶ್ಶಶ್ವತಂ ಶಿವಂ .

ಮಾಘಮಾಸೇ ನರಸ್ಸ್ನಾತ್ವಾ ಕಾರ್ತಿಕೇ ಮುಕ್ತಿಮಾಪ್ನುಯಾತ್ ..

ಪರಶುರಾಮತೀರ್ಥಯಾತ್ರಾಪ್ರಸಂಗಃ
ಋಷಯಊಚುಃ .
ಅಹೋಮಾಹಾತ್ಮ್ಯಮತುಲಂ ಪ್ರಸಾದಾದ್ಭವತಶ್ಶ್ರುತಂ .

ಭೂಯಃ ಕಥಯತಾಮತ್ರ ತಪಶ್ಚಕ್ರೇ ಕಥಂ ಪ್ರಭುಃ ..
ನಾರದ ಉವಾಚ .

ತ್ರಿಸ್ಸಪ್ತಕೃತೋ ನೃಪತೀನ್ನಿರ್ಮೂಲಿತಕೃತವಾನ್ ಭುವಿ .

ತಸ್ಯೋಪಶಾಂತ್ಯೈ ತೀರ್ಥಾನಿ ಚಚಾರ ಖಲು ಭಾರ್ಗವಃ ..
ಸ್ಕಂದೇ ಪರಶುರಾಮಂ ತಂ ಕ್ಷತ್ರಹತ್ಯಾಮಲೀಮಸಂ .

ಪ್ರದರ್ಶನಾಯ ಲೋಕಾನಾಮೃಷಿಸಂಘವೃತೋ ಯಯೌ ..

ಸ್ನಾತಸ್ಸಮಸ್ತತೀರ್ಥೇಷು ಪೂಜಯನ್ನಿಷ್ಟದೇವತಾಃ .
ಅಲಬ್ಧಾಘಕ್ಷಯೋ ದೇವಃ ಪ್ರಯಯೌ ಸಹಮಲಾಪಹಂ ..

ಸಹ್ಯಪಾದಾತ್ಸೃತಾ ಲೋಕಹಿತಾಯಾಮೃತವಾಹಿನೀ .

ಯಾ ಸರ್ವಮಲಹಂತೃತ್ವಾತ್ಪ್ರಖ್ಯಾತಾತ್ರ ಮಲಾಪಹಾ ..

ಯೋಜನೇಯೋಜನೇ ಯಸ್ಯಾಂ ತೀರ್ಥಾನಾಂ ಶತಮುತ್ತಮಂ .

ಲಿಂಗದ್ವಯಂ ಚ ಪ್ರಖ್ಯಾತಂ ಸುರಸಿದ್ಧನಿಷೇವಿತಂ ..

ಸಹ್ಯಪ್ರಾಣಾತ್ಸೃತಾಂ ದೇವೀಂ ಸೇವ್ಯಮಾನೋ ಜಗತ್ಪತಿಃ .
ಆನುಲೋಮ್ಯಾತ್ಪಿತೄಂದೇವಾನರ್ಚಯನ್ ಸಂಗಮಂಯಯೌ ..

ಅಥೈತಸ್ಯ ಕುಠಾರಾಗ್ರೇ ಕ್ಷತ್ರಹತ್ಯಾತಿವಿಹ್ವಲಾ .

ನಿರ್ಗತ್ಯ ಮೂರ್ತ್ಯಾ ವಿಪ್ರೇಷು ಪಶ್ಯತ್ಸ್ವಿತ್ಯಾಹ ಭಾರ್ಗವಂ ..

ತ್ವದ್ದೇಹಾಶ್ರಯಣೇ ಭೀತಾ ತ್ವಯೈವಾನುಮತಾ ಪ್ರಭೋ .

ಕುಠಾರಾಗ್ರೇ ಸ್ಥಿತಾ ತ್ವತ್ರ ಜ್ವಾಲಾನದ್ಯಾಂ ನಿಮಜ್ಜಿತಾ ..

ಸೇಯಮಂಬುಮಯೀ ದೇವೀ ಧರ್ಮಾಣಾಂ ತು ಸುಧಾಮಯೀ .

ಜ್ವಾಲಾಮಯೀ ತ್ವಧರ್ಮಾಣಾಮಿತ್ಯುಕ್ತ್ವಾ ವಾ ಗತಾಲಯಂ ..

ನಾರದ ಉವಾಚ .

ಅಥ ಹೃಷ್ಟಶ್ಚ ಭಗವಾನ್ ಭಾರ್ಗವೋ ಮುನಿಸನ್ನಿಧೌ .

ಪ್ರದರ್ಶ್ಯಾಶ್ಚರ್ಯಮೇತತ್ತು ಪ್ರಶಸಂಸ ಮಲಾಪಹಾಂ ..

ಶ್ರೀರಾಮೋವಾಚ .

ಪ್ರಾಯಶ್ಚಿತ್ತಾರ್ಥಿನಾಂ ವಿಪ್ರಾ ಮಹಾಪಾತಕಿನಾಮಪಿ .

ಮಲಾಪಹೈವ ಶರಣಂ ವಿರಕ್ತಾನಾಂ ನ ಸಂಶಯಃ ..
ನದ್ಯೋನ್ಯಾಶ್ಚ ಪ್ರಶಂಸ್ಯಂತಾಂ ಸ್ವರ್ಗಾದಿಫಲದಾನನೇ .

ಮಲಾಪಹರಣೇ ತ್ವಸ್ಯಾಸ್ಸಮಾ ಕಾಚಿನ್ನ ವಿದ್ಯತೇ ..

ಉದಗ್ವಹತಿ ಸಾ ಯತ್ರ ಸ್ನಾನದಾನಜಪಾದಿಕಂ .

ತತ್ರಪ್ರಶಸ್ಯತೇತ್ಯರ್ಥಂ ಭಾನುವಾರೇತ್ವನಂತಕಂ ..

ತತ್ರಾಪಿ ಕಪಿಲಾತೀರ್ಥಾದ್ಯಾವದೇವ ತು ಸಂಗಮಾತ್ .

ಅತ್ರಾಪಿ ಸುಲಭಾ ಮುಕ್ತಿಃ ಯಥಾ ಕಾಮಯತೇ ನರಃ ..
ನಾರದ ಉವಾಚ .

ಇತ್ಯುಕ್ತ್ವಾ ಜಗತಾನ್ನಾಥಃ ಪ್ರಹೃಷ್ಟೈಸ್ತೈರ್ದ್ವಿಜೈಸ್ಸಹ .

ವಿಧಿವತ್ಸಂಗಮೇ ಸ್ನಾತ್ವಾ ತರ್ಪಯನ್ ಪಿತೃದೇವತಾಃ ..
ಅಥಾಸೌ ಸಂಗಮೇಕ್ಷೇತ್ರೇ ದೇವಯಾತ್ರಾಕ್ರಮಂ ನೃಣಾಂ .

ದರ್ಶಯನ್ಮುನಿಭಿಸ್ಸಾ
ಇತಿ .

